
1 Samandrag 

Alternativ F frå Ådland til Svegatjørn skal ligge til grunn for reguleringsplan. Over 
Bjørnafjorden skal det byggast flytebru. Endeleg plassering og utforming blir avklart i 
reguleringsplan. Ei full utbygging er kostnadsrekna til 35 mrd.2016-kr. Dette utgjer 38 mrd. 
2019-kr. Det er venta at kostnaden kan reduserast gjennom optimalisering av bruene over 
Langenuen og Bjørnafjorden. 

Ei full utbygging er kostnadsrekna til 35 mrd.kr. Det er forventa at kostnaden kan reduserast 
gjennom optimalisering av bruene over Langenuen og Bjørnafjorden.Statens vegvesen har 
med utgangspunkt i fastlagt planprogram 17.12.2015 utarbeidd kommunedelplan med 
konsekvensutgreiing (KU) for E39 Stord – Os. I dag går vegen langs austsida av Stord-øya til 
Sandvikvåg. Derifrå med ferje til Halhjem i Os og veg vidare til Svegatjørn. Planområdet går 
frå Ådland i Stord kommune i sør til Svegatjørn i Os kommune i nord. Figur 7 side 12 viser 
planområdet med utgreidde alternativ. Vedteke alternativ med bru over Langenuen og 
flytebru over Bjørnafjorden er vist i figur 1 neste side. 

Planprosessen med konsekvensutgreiing har vist at alternativa via Bårdsundet (B og F) samla 
sett kjem best ut i den samfunnsøkonomiske analysen, og skilnaden mellom dei er liten. 
Alternativ B legg best til rette for etappevis utbygging. Alternativa via Uggdal (D og E) har ein 
stor ekstra kostnad med bru over Søreidsvika. For lokale- og regionale verknader er det små 
skilnader mellom alternativa, men alternativ F er svakt betre enn dei andre alternativa. Den 
store skilnaden ligg mellom 0-alternativet og ny veg, med innkorta reisetider og døgnopen 
veg. Også for risiko- og sårbarheit er det liten skilnad mellom alternativa. Alle alternativa 
oppfyller effektmåla. 

Ådland – Gjøvåg 
Fastsett alternativ, F, ligg oppe i lia, vest for eksisterande E39 på Stord. Det er lagt inn kryss 
på Agdestein. Vegen kryssar Langenuen med hengebru mellom Jektevik i Stord kommune og 
Hodnanes i Tysnes kommune. Det er lagt inn eit kryss på Økland. Hovudkrysset på Tysnes er 
lagt til Søreid med lokal tilknytingsveg til fv.49. Frå Søreid går E39 nordover og kryssar 
Bårdsundet med ei bru vest for eksisterande fylkesvegbruer. Vidare er vegen lagt på vestsida 
av øya Reksteren nord til Gjøvåg. 

Gjøvåg - Svegatjørn 
Litt nord for Gjøvåg er det lagt inn kryss, plassering er avhengig av bruløysing over 
Bjørnafjorden. Val av brutype blir gjort i neste planfase. Endeforankra- og sideforankra 
flytebru gjev ulike arealkonsekvensar over fjorden og på Reksteren. Det er difor sett av ei 
brei omsynssone som dekkar arealbehovet til begge brualternativa. Frå landingspunktet til 
brua over Bjørnafjorden er vegen lagt i tunnel under Søre Øyane fram til Moberg, og veg i 
dagen vidare til Svegatjørn. Det er lagt inn kryss på Svegatjørn. Konkret utforming blir 
vurdert i neste planfase. 

Oppdeling i byggetrinn - Kostnader  
Det er i ein første utbyggingsfase mogleg å nytte dagens E39 på Stord. Kostnaden kan då 
kome ned mot 32 mrd.kr. 

Figur 1 Alternativ F, godkjend løysing 

2 Innleiing  
Føremålet med planarbeidet er å legge til rette for bygging av ny E39 mellom Stord og Os. 
Dette er ein statleg kommunedelplan med konsekvensutgreiing som først og fremst gjev 
overordna avklaringar med omsyn til traséval. Planen legg også føringar for vidare 
detaljplanlegging og prosjektering i samband med utarbeiding av reguleringsplanar for 
vegtiltaket. Kommunal- og moderniseringsdepartementet er planmynde i medhald av plan- 
og bygningslova § 6-4. 

Det overordna transportsystemet 
Parsellen Stord – Os er ein del av E39 som går mellom Kristiansand og Trondheim og er i 
Nasjonal transportplan omtalt under rute 3 (Oslo-Kristiansand-Stavanger), rute 4a 
(Stavanger–Bergen–Ålesund) og rute 4b (Ålesund–Trondheim). E39 inngår i det europeiske 
TEN-T vegnettet (Trans European Network- Transport) og er knytt til Europa med ferje 
Kristiansand-Hirtshals. E39 går vidare til Ålborg, og derifrå går E45 sørover til Hamburg, 
figur 2.   

 
Figur 2 E39 Kristiansand - Trondheim med 
tilkopling til Europa 

 
Figur 3 E39 Stavanger - Bergen 

Strekninga E39 Stord – Os er eitt av utbyggingsprosjekta i den overordna satsinga på 
«Ferjefri E39», og vil bidra til vesentleg redusert reisetid mellom Stavanger og Bergen 
(Kristiansand og Trondheim).  

Mellom Stavanger og Bergen er det i dag to ferjestrekningar, sjå figur 3. Rett nord for 
Stavanger er det ferje mellom Mortavika og Arsvågen, og lenger nord går ferja mellom 
Sandvikvåg i Fitjar og Halhjem i Os kommune. 

Den sørlege ferjestrekninga blir erstatta av tunnelprosjektet Rogfast som vart starta i 2018. 
Ferjesambandet Sandvikvåg – Halhjem vil bli avløyst når E39 Stord – Os blir realisert. 

2.1 Mål for prosjektet 

Regjeringa sitt overordna mål for transportpolitikken er omtalt i Nasjonal transportplan 
2018-2029 (Meld. St.33 (2016-2017)) : «Et transportsystem som er sikkert, fremmer 
verdiskaping og bidrar til omstilling til lavutslippssamfunnet». Dette viktige målet ligg til 
grunn for planlegginga.  

Viktige transportmål i NTP 
Regjeringa legg vekt på balansert måloppnåing med prioritering mellom hovudmåla: 

• Betre framkomst for personar og gods i heile landet 
• Redusere transportulukkene i tråd med nullvisjonen 
• Redusere klimagassutsleppa i tråd med omstilling mot eit lågutsleppsamfunn og 

redusere andre negative konsekvensar 

Ny E39 mellom Stavanger og Bergen skal støtte opp om desse transportmåla. Det er viktig å 
leggje til rette for gode løysingar for kollektivtransporten og overgangar mellom 
transportformer. 

Samfunnsmål 
Samfunnsmålet for Konseptvalutgreiing (KVU) E39 Aksdal – Bergen vart godkjent av 
Samferdselsdepartementet og er vidareført for dette planarbeidet for E39 Stord-Os:  

Haugalandet og Sunnhordland skal i 2040 vere tidsmessig knytt nærare saman med 
Midthordland, og Stavanger- og Bergensområdet skal i 2040 vere knytt nærare saman 

Med ny og utbetra E39 utan ferjer mellom Stavanger og Bergen, kan reisetida halverast frå 
ca. 4 ½ time i dag, til vel 2 timar. Dette medverkar til utvida og samanhengande bu- og 
arbeidsregionar langs strekninga; ein kjeda arbeidsmarknad. Næringslivet langs kysten 
mellom Stavanger, Haugesund og Bergen står for ein stor del av eksportverdien frå Norge, 
også utanom olje og gass. Dette er prosjekt- og leverandørindustri knytt til marin, maritim 
og fornybar energi. Med ny og ferjefri E39 får næringslivet lettare tilgang til råvarer, 
produksjonsdelar og arbeidskraft. Tilsvarande vert også vareeksporten meir effektiv. 
Samspelet mellom kompetanse- og industrimiljøa kan styrkast. For innbyggjarane gjev dette 
større fridom og fleksibilitet både i arbeidskvardagen og på fritida. Dei som har 
arbeidsdagen sin på vegen kan lettare planlegge med omsyn til køyre- og kviletid. 

Effektmål 
Med utgangspunkt i KVU, samfunnsmålet og oppdragsbrevet frå Samferdselsdepartementet 
er det sett opp følgjande effektmål for E39 Stord-Os: 

• Kortare reisetid og reduserte reisekostnader mellom Stord og Os 
• Betre mobilitet mellom dei involverte kommunane 
• Ingen møteulukker og lågare ulukkesfrekvens 
• Ei føremålstenleg løysing for gåande og syklande over Langenuen og Bjørnafjorden 
• Ei løysing som gir minst mogleg negative verknader for naturmangfald, 

friluftsområde og kulturminne 
• Ei løysing som vektlegg god arkitektur for omgjevnadene, for dei reisande og vegen 

som attraksjon 

Tabell 1 Effektmål for prosjektet 

Effektmål I dag Etter 
Kortare reisetid mellom Ådland i Stord og 
Svegatjørn i Os kommune 

1 ½ time ½ time 

Betre mobilitet mellom dei involverte 
kommunane 

Ferje til /frå Tysnes både 
sørover og nordover. Ferje 
frå Stord og Fitjar mot nord 

Stord, Fitjar, Tysnes og 
Os er knytt saman med 
faste samband  

Ingen møteulukker og lågare 
ulukkesfrekvens 

To-felts veg utan midtdelar 4-felts E39 med 
midtdelar 

Gåande og syklande over Langenuen og 
Bjørnafjorden 

Ferje Sykling på bruene 

Unngå negative verknader for 
naturmangfald, friluftsområde og 
kulturminne 

Lite utbygd natur- og 
kulturlandskap, særskilt på 
Tysnes 

Minimere inngrepa av 
vegtraseen, legge til 
rette for attraktive 
kryssingspunkt 

God arkitektur for omgjevnadene, reisande 
og vegen som attraksjon 

Ope fjordlandskap «Attraksjonar» 

 
Resultatmål 
I dette planarbeidet var det sett følgjande resultatmål: 

• Utarbeide statleg plan på nivå med kommunedelplan. Det skal gjennomførast KU alle 
traséalternativa. 

• Tilrå alternativ som stettar samfunnsmåla og effektmåla. 

Andre omsyn 
Veganlegget si utforming skal ta omsyn til dei som  bur eller oppheld seg langs vegen. 
Kvaliteten i løysingane skal medverke til at nye konstruksjonar og anlegg spelar saman med, 
og tek omsyn til, verdiar som kjelder for oppleving og forståing av felles kultur og identitet. 
Dei norske fjordane er ei sterk merkevare i reiselivssamanheng. Utforming av 
fjordkryssingane kan tilføre prosjektet ein meirverdi, og forsterka stadidentitet.  

Vegar, bruer og tunnelar skal planleggast i samsvar med Statens vegvesen sine handbøker. 
Bruene over Langenuen og Bjørnafjorden vert planlagde i eit 100 års-perspektiv. Det inneber 

at ein må ta høgde for klimaendringar som endringar i havnivå, vindstyrke og bølgjehøgde. 
Landstrekningane skal planleggjast slik at dei er trygge, sjølv med auka rasfare. 

2.2 Planområdet 

Planområdet ligg i kommunane Stord, Fitjar, Tysnes og Os. I sør grensar planen mot 
kommunedelplan for E39 Heiane – Ådland /Nordre Tveita. Det er ei overlapping av dei to 
planane i overgangen. Dette vil bli løyst gjennom reguleringsplanarbeidet når 
utbyggingsrekkefølgje er fastlagd. I nord grensar planen mot utbyggingsprosjektet E39 
Svegatjørn – Rådal.  

Det bur relativt lite folk innanfor sjølve planområdet. På Stord ligg dei folketette områda i sør 
i Sagvåg og kommunesenteret Leirvik. I Fitjar er det flest busette kring kommunesenteret i 
nordvest, og i Os vil vegen gå i tunnel under busetnaden i Søre Øyane og utanom 
kommunesenteret Osøyro. Frå Moberg til Svegatjørn vil ny veg ligge nær eksisterande E39. 
På Tysnes bur dei fleste i området nord på øya frå Uggdal til Våge. Uggdal er 
kommunesenter. 

E39 er både lokal- og regionalveg over Stord. På Tysnes er det fleire fylkesvegar, dei fleste 
med svært låg standard. I tillegg til ferje på E39 går det ferje til Tysnes frå Jektevik (Stord) til 
Hodnanes og frå Våge til Halhjem. Også Kvinnherad har ferjetilknyting mot Stord, denne 
ferja går i dag til Skjersholmane sør på øya. Frå Austevoll er det ferje sørover til Sandvikvåg 
og nordover til Krokeide i Bergen kommune. Figur 4 viser planområdet med dagens veg- og 
ferjesystem.  

Arealbruk, folketal, næringsliv, veg- og transportsystem, topografiske forhold, verdifulle og 
verna område er nærare omtalt i kapittel 5 i fastsett planprogram. I Norconsult sin rapport 
«Lokale og regionale verknader» (ISBN 978-82-7827-061-5) står det også meir utfyllande 
om busetnad, folketalsutvikling, arbeidsmarknad og næringsliv. 

Figur 4 Planområdet for E39 Stord-Os, Ådland-Svegatjørn med dagens veg- og ferjesystem 

Sjøtransport 
Sjøen er ein viktig transportveg for næringslivet, og sjøområda er sentrale for offshore- og 
skipsindustrien.  Farleiene er transportårene langs kysten og for inn- og utsegling til 
havområda utanfor kysten. Hovudleia i Langenuen er nytta til slep av riggar til og frå verfta i 
Sunnhordland. Figur 5 viser skipstrafikken i området. 

 
Figur 5 Dagens skipstrafikk i planområdet. Raude linjer viser trafikk med farleg gods 
Kjelde:Kystverket 

 

Passasjertrafikken i området skjer i all hovudsak med ferjesambanda, og med nokre sentrale 
snøggbåtsamband, spesielt Kvinnherad-Stord. Sunnhordland har framleis ein stor del av 
ferjetrafikken i landet. I alt 16 strekningar vert trafikkert med ferje. Snøggbåtar spelar ei 
viktig rolle for persontrafikken både på korte og lengre strekningar.  

Hamnene er saman med farleiene viktige transportvegar for næringslivet. 

2.3 Planprosess frå tidleg utgreiing til ferdig kommunedelplan m/KU  

Frå 1985 og ut på 90-talet gjennomførte Statens vegvesen eit stort fagleg arbeid med 
«Kyststamvegen» i samarbeid med alle fylka langs kysten frå Vest-Agder til Sør-Trødelag.  

Konseptvalutgreiing (KVU) for E39 Aksdal – Bergen 
Frå 2010 til 2013 vart det gjennomført Konseptvalutgreiing (KVU) med tilhøyrande ekstern 
kvalitetssikring (KS1) for strekninga E39 Aksdal - Bergen. Samferdsledepartementet gav 
Statens vegvesen (brev datert 20.12.2013) oppdrag med vidare planlegging: 

• K4C Midtre linje skal legges til grunn 
for fremtidig E39 mellom Aksdal og 
Bergen. E39 skal krysse Bjørnafjorden 
med bru mellom Tysnes og Os. 

• Prosjektet skal planlegges etter statlig 
plan etter plan og bygningsloven (pbl.) 
på det nivå der konkrete traser 
fastsettes, dvs. kommunedelplan. Det 
tas senere stilling til om det også er 
behov for statlig plan på neste plannivå 
(reguleringsplan).  

• Det blir startet planlegging etter pbl i 
tråd med dette. 

• Prosessen videre skal legge til rette for 
å redusere konflikt og uheldige 
virkninger for natur og kulturminner. 
Det legges til grunn en god dialog med 
lokale myndigheter. 

 

Fastsett planprogram for statleg kommunedelplan E39 Stord-Os 
KMD fastsette planprogrammet 17.desember 2015: 

«Kommunal- og moderniseringsdepartementet har vurdert framlegget frå Statens vegvesen i 
høve til innkomne merknader. Departementet sluttar seg til vegvesenet sine anbefalingar om 
alternativ for vidare utgreiing, det vil seie hovudalternativ B og D og kombinasjonsalternativ 
E og F. Dette inneber at også alternativet med dagløysing over Søre Øyane i Os kommune vil 
bli utgreidd vidare. Departementet meiner framleis at dette alternativet framstår som lite 
realistisk. Dette synet er og bekrefta i høyringa. Departementet legg likevel vekt på behovet 
for eit best mogleg fagleg grunnlag i saka. Dette inneber blant anna at det bør utgreiast meir 
enn eitt alternativ for kryssing av Bjørnafjorden og ilandføring i Os. Ei ilandføring på 
Bjørnatrynet vurderast ikkje som aktuelt, då ei slik løysing vil vere i konflikt med Forsvaret 
sitt øvingsområde. Departementet legg til grunn at utgreiing av ei dagløysing over Søre 
Øyane ikkje vil vere til hinder for planlagt framdrift i planarbeidet.» 

Departementet sin konklusjon:  «Kommunal- og moderniseringsdepartementet fastsett 
planprogram for E39 Stord-Os, dagsett 17. desember 2015, med heimel i plan- og 
bygningslova § 12-9 tredje ledd og forskrift om konsekvensutgreiingar § 6 femte ledd.» 

 
 
 

Figur 6  Ytre-, midtre-, og indre konsept i 
KVU for E39 Aksdal - Bergen 

Figur 7 Planområdet med alternativa som vart utgreidde i høyringsframlegget til kommunedelplan, 
nov.2016 

Kommunedelplan med KU for E39 Stord-Os, Ådland-Svegatjørn 
I tråd med planprogrammet vart det utarbeidd høyringsforslag til kommunedelplan med 
konsekvensutgreiing for E39 Stord-Os, Ådland-Svegatjørn med alternativa B, D, E og F.  Sjå 
figur 7 side 12. Alternativa A og C var silte bort i planprogrammet. 

Alternativ B og D var hovudalternativ for kryssing av Langenuen og veg over Tysnes, medan 
alternativ E og F var kombinasjonsalternativ av B og D. 

Statens vegvesen tilrådde alternativ B då planen vart lagd ut til høyring (22.11.2016-
20.01.2017). Høyringsuttalane er summert opp og kommentert i notat (Statens vegvesen) 
datert 19.10.2017, dokument nr 19, kap. 8. Sjå også omtale i kap. 5.8. 

Ilandføring i Os var først lokalisert i Kobbavågen. Løysingane her viste seg å bli både teknisk 
komplekse og dyre. Gulholmane kom opp som eit betre alternativ, og det vart utarbeidd to 
nye brualternativ. Det eine alternativet var ei endeforankra flytebru med boge mot aust, og 
det andre var ei rett, sideforankra flytebru. Medan den endeforankra flytebrua er innspent i 
kvar ende, har den sideforankra flytebrua forankringar mot havbotn. 

Planforslag med tilleggsutgreiing for to nye brualternativ over Bjørnafjorden  

Kommunal- og 
moderniseringsdepartementet la ut 
planen for dei to nye brualternativa 
over Bjørnafjorden på høyring. 
Planen låg ute til offentleg 
gjennomsyn i perioden 09.03-
30.04.2018. 

Høyringa omfatta strekninga frå 
Gjøvåg på Tysnes til Svegatjørn i Os. 
Endeforankra flytebru (K7) og 
sideforankra flytebru (K8) til 
Kobbavågen i Os vart vurderte i 
konsekvensutgreiinga frå 2016. Dei 
nye brualternativa til Gulholmane, 
K7-1 og K8-1 vart konsekvens-
utgreidd på same nivå som resten av 
veganlegget og samanlikna med K7 
og K8 i tilleggsutgreiinga. 

Høyringsuttalar er summert opp i 
notat datert 01.08.2018 (Nr. 21 i 
dokumentliste, kap.8). Sjå også 
omtale i kap. 3.4 og 5.9.  
Figur 8 Dei to nye brualternativa til Gulholmane (gul 
og oransje linje) saman med dei opprinnelege 
bralternativa til Kobbavågen (lilla og grøn linje) 

2.4 Medverknad i planprosessen 

I oppdragsbrevet frå Samferdsledepartementet til Statens vegvesen om statleg plan (brev 
datert 20.12.2013) står det: «Det legges til grunn en god dialog med lokale myndigheter». 
Statens vegvesen har lagt vekt på å få til dette gjennom å ha fleire opne folkemøte på Stord, 
Tysnes og i Os. Statens vegvesen har stilt i politiske fora når det har vore ynskje om dette, 
og planen hav vore drøfta i Planforum to gonger; hausten 2014 og i mars 2017. Andre fora 
/møte: 

• Ekstern referansegruppe: I denne gruppa har ordførarar frå kommunane på strekninga 
Bokn-Os møtt, både dei som ligg innanfor planområdet og nabokommunar. I tillegg har 
Rogaland fylkeskommune, Hordaland fylkeskommune, Fylkesmannen, Kystverket, 
Fiskeridirektoratet, Forsvaret, NHO og LO hatt plass i gruppa. Regionvegsjefen har leia 
gruppa, og det har vore 1-2 møte i året. 

• Dialogmøte med administrasjonen i kommunane i tidleg planfase for å hente kunnskap 
• Dialog med Fylkesmannen i tidleg fase; - vart tilrådd å legge veglinja på vestsida 

gjennom Bårdsundet og over Reksteren med omsyn til naturmangfald 
• Kontaktutval Hordfast: Rapportering i Hordaland fylkeskommune sitt fora 
• Ungdommens fylkesting og fylkesutval i Hordaland: Orientering i høyringsperioden av 

planprogrammet 
• Separate fagmøte med Fylkesmannen, Fiskeridirektoratet, Kystverket og Forsvaret 
• Open kontordag på Tysnes og i Os i samband med høyring 
• Lokal idéverkstad i Søre Øyane knytt til framtidig bruk av friområdet 
• Møte med grunneigarar, interesseorganisasjonar og kommunane etter ynskje 

2.5 Forholdet til andre planar 

Delar av det materialet som er produsert av utviklingsprosjektet Ferjefri E39 er også ein del 
av grunnlaget for kommunedelplanen.  

I Kap.4 i fastsett planprogram er det omtale av nasjonale og regionale rammer og føringar 
som er lagt til grunn i arbeidet med kommunedelplanen. 

Gjeldande Nasjonal transportplan 2018-2029 (Meld. St.33 (2016-2017))  
Det ligg inne ein ambisjon om at E39 skal byggjast ut og verte ferjefri innan 2050. Prosjektet 
Ådland–Svegatjørn (Stord – Os) ligg inne med 19 mrd.kr. (14 statlege og 5 i annan 
finansiering) i siste periode (2024-2029), men er ikkje fullfinansiert i perioden. Prosjektet er 
rangert høgt i høve til samfunnsøkonomi.  

Hordaland fylkeskommune: Moglegheitsstudie for nye samband med tilknyting til 
E39  
I dette studiet har Hordaland fylkeskommune vurdert konsekvensar for tiltak i 
fylkesvegnettet, for kollektivtrafikken og for regional utvikling i samband med at det vert 
planlagd ny E39 mellom Stavanger og Bergen. Studien omfattar kommunane Austevoll, 
Bømlo, Etne, Fitjar, Fusa, Kvinnherad, Os, Stord, Sveio og Tysnes. Moglegheitsstudien vart 
handsama i fylkesutvalet 27.august 2015.  

Statens vegvesen har bidrege med ei enkel vurdering av bru mellom Austevoll og Reksteren. 

Overordna kollektivstruktur Stavanger – Bergen 
I samsvar med bestillinga frå fylkesutvalet har fylkesrådmannen gjennomført eit arbeid med 
å vurdere overordna kollektivstruktur for strekninga Stavanger – Bergen (COWI/Hordaland 
fylkeskommune: «Overordnet kollektivstruktur langs ny E39 mellom Bergen og Stavanger», 
mai 2016. Dette arbeidet er gjort i samarbeid med Statens vegvesen. Ekspressbuss kan bli 
ein konkurrent til flytrafikken mellom Stavanger og Bergen. 

Kommunale planar 
Kart og opplysningar frå arealdelen i kommuneplanane for dei delane av kommunane som er 
innanfor planområdet er brukt som grunnlag i planarbeidet.  

3 Omtale av tiltaket 
E39 er den viktigaste transportåra langs Vestlandskysten. Store delar av eksportinntektene i 
Noreg er frå Vestlandet, også utanom olje og gass. Næringslivet er avhengig av eit 
funksjonelt transportsystem for også i framtida kunne utnytte dei ressursane som ligg til 
landsdelen. I dag tek det ca. 4 ½ time å køyre E39 frå Stavanger til Bergen. Ved å bygge ut 
E39 med ein betre standard og erstatte dei to ferjesambanda på strekninga; Mortavika – 
Arsvågen og Sandvikvåg – Halhjem, kan ein kome ned i mot 2 timars reisetid på strekninga.  

3.1 Standard 

I arbeidet med NTP er det laga Rutevise utgreiingar for det overordna vegnettet. For E39 er 
det bestemt at ein skal legge motorvegstandard med firefelts veg til grunn i planlegginga av 
strekningane mellom Stavanger og Bergen.  

For strekninga mellom Stord og Os samsvarar dette godt med vegnormalane (N100). Val av 
standard er avhengig av den funksjonen vegen skal ha, områdetype og trafikkmengder 20 år 
fram i tid etter vegopning. E39 er ein overordna nasjonal veg utanom tettbygde strøk. 
Trafikkmengda vil ligge i intervallet for motorvegklasse med ÅDT (gjennomsnittleg 
døgntrafikk over året) over 12 000. Denne vegklassa stettar kravet om 110 km/t. Figur 9 er 
henta frå ny N100 (2019). Minste horisontalkurveradius er 800 m, og tverrprofilet er 23 m. I 
tidlegare vegnormal (N100) frå 2014 er vegbreidda 20 m for ÅDT 12000-20000. I 
berekningane som ligg til grunn for kostnadene er det brukt 20 m vegbreidde. 

 
Figur 9 Tverrprofil for motorveg med ÅDT > 12 000 og fartsgrense 110 km/t 

Med berekna trafikkmengde og høg fart må tunnelane byggast med profil T10,5, det vil seie 
ei tunnelbreidde på 10,5 m. Vegen i tunnel skal utformast med doble løp i samsvar med 
sikkerheitskrav. 

3.2 0-alternativet - referansealternativet 

Den overordna vurderinga av 0-alternativet vart gjort i KVU. Regjeringa tok då stilling til 
konseptval. Dagens situasjon, med dei oppgraderingar som ville blitt gjennomført i løpet av 
dei komande 20 åra utan utbygging, ligg som referanse. Sjå figur 4 side 9. Dette omfattar 
E39 frå nordenden av Ådlandskrysset og vidare nordover gjennom Stord og Fitjar til 
Sandvikvåg. Derifrå går ferja til Halhjem i Os. Frå Halhjem går E39 nordover til Moberg og 
Svegatjørn der dagens hovudkryss i Os ligg. Frå Svegatjørn vert vegen kopla inn på ny E39 
vidare mot Bergen. På ferjestrekninga mellom Sandvikvåg og Halhjem går det fire LNG 
(gass)-ferjer. Frå 01.01.2019 er overfartstida 45 min, den er auka frå 40 min for å få ned 

utsleppa. Frekvensen på dagtid er auka frå 30 minutts- til 25 minutts avgangar. Gammalt 
ferjeopplegg ligg til grunn for berekningane. Skilnaden i effektberekningane vil vere 
marginal. Ut frå dagens tekniske løysingar er ferjesambandet for langt og vèrutsett til at det 
er aktuelt med el-ferjer.  

Ferjene til Tysnes; Halhjem – Våge og Jektevik – Hodnanes er også ein del av 
referansealternativet. Her vil kapasiteten truleg vere god nok med dagens ferjeopplegg i 
berekningsperioden. 

Nordsjøsykkelruta er resultat av eit internasjonalt samarbeid og knyt saman sju land. Ruta 
går på eksisterande fylkesvegnett på vestsida av Stord, men nyttar ferjetilbodet på E39 frå 
Sandvikvåg til Halhjem. Frå Halhjem og nordover til Bergen vert sykkeltilbodet delvis 
ivareteke av gang- og sykkelvegar, delvis lokalt vegnett. Nasjonal sykkelrute 1 går rundt 
kysten av Norge frå Halden til Nordkapp /Grense Jacobselv. Gjennom planområdet er 
Nordsjøsykkelruta ein del av Nasjonal sykkelrute 1. Når ferja mellom Sandvikvåg og Halhjem 
blir lagt ned blir sykkelruta avskoren. Dette er bakgrunnen for effektmålet «Ei føremålstenleg 
løysing for gåande og syklande over Langenuen og Bjørnafjorden». 

Mellom Stavanger og Bergen har Kystbussen 13-14 daglege avgangar kvar veg. Dei fleste av 
desse går via Haugesund. Tilbodet nærmar seg timesfrekvens. Reisetida varierer frå 4 timar 
50 min til 5 timar 30 min (via Haugesund).  

I Sunnhordland mellom Kvinnherad, Stord, Austevoll og Bergen er hurtigbåten eit viktig 
kollektivtilbod. Mellom Sunde og Leirvik har båten fem daglege avgangar kvar veg. 

Det har gjennom høyringa kome spørsmål om eit alternativ 0+ med innkorta ferje frå 
Reksteren til Os. Dette vart avklart gjennom KVU og har difor ikkje vore vurdert gjennom 
arbeidet med kommunedelplan. 

3.3 Siling av alternativ gjennom planprosessen 

I planprogrammet blei det gjennomført ei siling, og alternativ A og C gjekk ut. Sjå kap. 1.4 i 
planprogrammet. Dei strenge krava til kurvatur, stigning og sikt, legg føringar på kva 
løysingar ein får til. 

Seinketunnel i Bårdsundet 
Gjennom planprosessen vart det vurdert om seinketunnel under Bårdsundet skulle vere eit 
sjølvstendig alternativ (B2), som ein variant av alternativ B. Det er høge ikkje-prissette 
verdiar i området rundt Bårdsundet knytt til naturmangfald, kulturmiljø og friluftsliv. Ein 
seinketunnel vil ha ein meirkostnad på i underkant av 1 mrd.kr. Også ein seinketunnel vil gje 
terrenginngrep. Statens vegvesen meiner nytten ikkje står i høve til kostnaden. Sidan 
prosjektet totalt sett må ned i kostnader, er alternativet med seinketunnel lagt bort. 

Kryss på Reksteren 
Det har vore ein diskusjon om det skal vere kryss på Reksteren, Fylkesmannen ynskjer ikkje 
kryss her. Det er få busette og nokre hytter på øya. Dersom ein etablerer eit kryss vil det gje 
eit press for vidare utbygging. Kva er i så fall ønska utbygging, sett frå ein lokal-, regional- 
eller nasjonal ståstad? Dette er omtalt under temaet Lokale- og regionale verknader, kap. 
5.6. 

Innbyggjarane på Reksteren har i lang tid kjempa for utbetring av dagens veg. Den er svært 
smal og kronglete, noko som inneber lang reisetid til kommunesenteret Uggdal. Tysnes 
kommune er oppteken av bustad- og næringsutvikling i kommunen, og krysset på Gjøvåg vil 
vere tenleg for området nord på øya, og såleis svært viktig for kommunen. Krysset vil også 
gje tilkomst til rasteplass lenger nord. Ein rasteplass med parkering kan legge til rette for 
gange /sykling på brua over Bjørnafjorden. Med kryss på Gjøvåg vil den svært dårlege 
lokalvegen på Reksteren bli avlasta, og den vil bli opplevd som mindre trafikkfarleg for dei 
som syklar der. Krysset kan også kombinerast med tilkomst frå ei eventuelt innkorta 
ferjestrekning mellom Austevoll og Reksteren. Kryssplassering blir endeleg fastsett i 
reguleringsplan.  

3.4 Skildring av valt vegalternativ, alternativ F 

Figur 11 viser godkjend linje, alternativ F. Frå Ådland til Jektevik er det ca. 10 km. Vegen er 
lagt oppe i lia, vest for dagens E39, og vil for det meste gå i dagen. Mellom Agdestein og 
Jektevik er det lagt inn ein tunnel på ca. 2,2 km. Det ligg inne eit kryss på Agdestein.  

 
Figur 10 Bru over Langenuen mellom Jektevik i Stord kommune og Hodnanes i Tysnes kommune 

 
Brua over Langenuen kryssar frå Jektevik til Hodnanes, og total brulengde er 1720 m. 
Bruspennet er på 1150 m. Seglingshøgda er 75 m i 400 m breidde. På Hodnanes går vegen 
direkte inn i ein 3 km lang tunnel. Vidare går vegen i dagen med eit kryss på Økland før den 
kryssar Flatråkervatnet og går inn i ein ca. 1,6 km lang tunnel og kryssar over Søreid i ei 
høgbru. Hovudkrysset på Tysnes ligg på Søreid, sørvest for Uggdal. Vidare frå Søreid går 
vegen i dagen mot Bårdsundet med ein mindre tunnel ved Færavåg. Vegen ligg relativt tungt 
i terrenget på denne strekninga for å skjerme områda rundt med omsyn på støy. Etter 
høyring er linja blitt justert noko ut frå lokale ynskje og omsynet til eit par 
regnskoglokalitetar. 

Bårdsundet blir kryssa med ei 450 m lang bru vest for dagens bruer. Mellom Bårdsundet og 
Gjøvåg er det lagt inn to tunnelar med til saman vel 3 km lengde. 

Figur 11 Godkjend linje, alternativ F 

Det ligg godt til rette for å legge eit kryss nord for Gjøvåg. Ei framtidig innkorta 
ferjestrekning frå Austevoll kan ha tilkomst til E39 her. Det er aktuelt å legge ein rasteplass 
nord på Rekstern. Frå dette punktet og nordover vil trasé vere avhengig av kva brukonsept 
ein vel.  

Frå tunnelmunning på Moberg går vegen i bru over Ulvenvatnet vest for Mobergbrua. Dagens 
veg blir kopla opp i eit felles kryss sør for Svegatjørn. Frå dette krysset er det mogleg å 
etablere ein ny direkte tilkomst til Os sentrum.  

Kryssing av Bjørnafjorden 
Frå fellespunktet på Gjøvåg og over Bjørnafjorden til Røtinga er det gjennom planprosessen 
vurdert ulike traséar og teknologiske brukonsept. I tråd med føringane for Ferjefri E39 er 
Bjørnafjorden brukt som eit laboratorium med utvikling av fleire teknologiske bruløysingar.  

Verdsleiande kompetanse frå norske universitet og teknologibedrifter innan brubygging, 
offshore, marine entreprenørar og skipsverft har vore essensiell for utviklinga av brukonsept 
for kryssing av Bjørnafjorden. Norske ingeniørar har bygd vidare på, og kombinert, kunnskap 
og erfaring frå offshore- og bruteknologi. Denne teknologien har gjort ei kryssing mogleg, i 
tillegg til at kostnadene for ei flytebru er blitt kraftig redusert. Sjølv om berre eitt av 
brukonsepta som er utvikla vil bli bygt i Bjørnafjorden, er fleire av løysingane høgaktuelle for 
andre kryssingar langs E39, og andre stadar i landet. Ikkje minst vil det vere med å redusere 
kostnadene ved planlegging av nye kryssingar fordi teknologien som er utvikla kan nyttast 
andre stadar. Nedanfor er det lista opp vurderte brukonstruksjonar /-løysingar som ikkje er 
med vidare i Bjørnafjorden. Forkasta løysingar: 

• Rørbru til Kobbavågen 
• K1/K2  Multispenn hengebru med tårn på stål- eller betongflytarar (TLP) til Kobbavågen 
• K7 Endeforankra flytebru med boge mot vest til Kobbavågen 
• K8 Sideforankra flytebru til Kobbavågen 
• Alternativ D i Os med veg i dagen og bruer mellom øyane inn til Halhjem 

Det har vore jobba med bruløysingar for Bjørnafjorden i fleire omgangar. Statens vegvesen 
har ikkje tilrådd endeleg val av teknisk løysing for flytebrua. Både endeforankra og 
sideforankra flytebru kan optimaliserast, og det er ynskjeleg å sjå kva tekniske og 
økonomiske gevinstar ein kan få ut. Stortinget har presisert at kostnadene må ned dersom 
prosjektet skal bli fullfinansiert i gjeldande NTP (2017-2029). I plankartet er området over 
Bjørnafjorden med tilhøyrande landområde difor vist med ei brei omsynssone.  

Eit arbeid med konseptutvikling (optimalisering) av endeforankra- og sideforankra flytebru 
til Gulholmane i Os, og kombisjonar av desse, er i gang. Sjå figurane 12 og 13. 
Reguleringsplan med konsekvensutgreiing vil avklare bruløysing og plassering. 

Flytebrua over Bjørnafjorden vil ha seglingsleida i sør med ei skråstagbru på 
Svarvhellaholmen. Seglingshøgda der er 45 m. Mindre fartøy kan passere under brua i heile 
fjordbassenget. 

Endeforankra flytebru er utforma etter same prinsipp som Nordhordlandsbrua. Brua er fast 
innspent i begge endar og ligg i ein boge mellom Svarvhellaholmen på Tysnes og 

Gulholmane ved Røtinga i Os. Brua har ei brukasse der både køyreveg og gang-/sykkelveg 
vert samla. Totalbreidda til brua vil vere 28-33 m brei, avhengig av utforming av brukassa.  

Medan endeforankra flytebru er fast innspend i kvar ende, er sideforankra flytebru forankra 
med forankringsliner frå pontongar til botn. Brua vil ligge i ei rett linje. Seglingstilhøva vil 
vere dei same som for endeforankra flytebru. På Tysnes-sida vil vegløysingane vere avhengig 
av bruløysing og difor ulike. Vegen vil ligge meir mot hyttefeltet i vest med ei endeforankra 
flytebru.  

 
Figur 12 Endeforankra- (K7-1 til høgre) og sideforankra flytebru (K8-1) over Bjørnafjorden frå 
Reksteren i Tysnes kommune til Gulholmane i Os kommune 

 

 
Figur 13 Endeforankra- og sideforankra 
flytebru over Bjørnafjorden  

 
Meir detaljar om dei ulike brukonsepta: - sjå nettsida for Ferjefri E39: 
http://www.vegvesen.no/vegprosjekter/ferjefriE39/delprosjekt/fjordkryssing 

http://www.vegvesen.no/vegprosjekter/ferjefriE39/delprosjekt/fjordkryssing

Alternativ for sykkelveg i Røttinga 
Frå brua over Bjørnafjorden må gang- og sykkelvegen førast vidare over Røttinga og knytast 
på Røttingavegen. Tre moglege traséalternativ er vurdert, figur 14. Dette er 
prinsippløysingar som må bearbeidast vidare i reguleringsplanfasen.  

 
Figur 14 Illustrasjon av ulike gang- og sykkelalternativ frå Gulholmane til Røttingavegen 

Geotekniske og geologiske tilhøve, massehandtering 
Sweco har hatt oppdraget med å utgreie dei geologiske forholda i prosjektet. (Sweco: E39 
Geologisk utredning av tunneler, D.nr 17722001-R01-A01)  

Tunnelar 
Det er i rapporten vurdert 20 tunnelar med 45 tilhøyrande påhogg. Det har vore gjennomført 
eit minimum av grunnundersøkingar, og tunnelane i planen er vurderte som byggbare. 
Tunnelane må vurderast nærare  med meir grunnundersøkingar i neste planfase. 

Bruer i Stord og Tysnes kommune 
Totalt er fire bruer og åtte brufeste vurderte. Kryssinga av Langenuen mellom Stord og 
Tysnes er utgreidd med ei hengebruløysing og lokalisert mellom Raunholm i vest og 
Straumsneset i aust. Fjorden er her opp til 400 m djup, med 40-50◦ bratte fjordsider.  

Geotekniske vurderingar 
Ein enkel sonderingsmetode er brukt for å undersøke myrområde, og totalsonderinger er 
utført i potensielle leireområde. På Stord er det ingen store utfordringar i forhold til 
gjennomføring av den planlagde vegen. 

Maringeotekniske vurderingar i Bjørnafjorden 
I kryssingsområdet er Bjørnafjorden 5000 m brei og ca. 560 m djup. Det er ein forholdsvis 
atypisk fjord sidan den er relativt brei og har svært varierande djupneforhold. Det er 
gjennomført omfattande kartlegging og undersøking av havbotn for å vurdere og plassere 
ankerfeste. 

3.5 Plankart, føresegner og retningsliner 

Plankartet for kommunedelplanen for E39 Stord – Os erstattar kommuneplanenes arealdel 
innanfor planområdet i Stord, Fitjar, Tysnes og Os. Tidlegare vedteken arealbruk i 
kommuneplanenes arealdel er teke inn i planforslaget, og i kap. 6 er konsekvensane av 
denne planen i forhold til tidlegare vedteken arealbruk forklart. Føresegner og retningslinjer 
ligg som vedlegg til plankart og planomtale. Retningslinjene skal ligge til grunn for vidare 
planarbeid. 

Sannsynleg vegtrase er vist med raud linje i plankaret. Veglinja kan blir justert i samband 
med utarbeiding av reguleringsplanar. På kvar side av sannsynleg veglinje er planområdet 
avgrensa ut til 150 meter, dvs. ein korridor på 300 meter. Over Bjørnafjorden og ved 
landfesta for brua på kvar side av fjorden er det sett av ein breiare korridor. Over denne 
korridoren er det lagt ei omsynssone, H 710; i påvente av vedtak av reguleringsplan. Denne 
omsynssona gjeld for fire år og kan forlengast etter søknad med fire nye år. 

For kryssinga av Bjørnafjorden er det ikkje vist sannsynlig veglinje sidan det ikkje er avklart 
om det skal planleggast for endeforankra- eller sideforankra flytebru. Dette vil skje med 
utarbeiding av reguleringsplan med konsekvensutgreiing. 

I planområdet blir det krav om reguleringsplan for alle tiltak, jfr. pbl. § 1-6. Unntaket er 
vedtekne reguleringsplanar for opprusting av eksisterande E39 på Stord. Desse blir ført 
vidare uendra. Plankravet gjeld også for tiltak omkring sannsynlege tunneltrasear. 

I tilknyting til planlagde kryss på Agdestein, Økland, Søreid, Gjøvåg og Svegatjørn skal det 
planleggast kollektivhaldeplassar og innfartsparkering.  

På Gjøvåg er det lagt inn eit område for anleggsveg ned til sjøen. 

Føresegnene i kommunane sine eksisterande arealdelar i kommuneplan er ført vidare så lagt 
dei ikkje strir mot denne planen.  

Dersom omsynssone H710 opphøyrer, vil sannsynleg veglinje ligge i plankartet og 
plankravet vil fortsatt gjelde innanfor planområdet. I føresegnene til planen er det lagt inn 
byggjegrense på 100 meter, målt frå sannsynleg veglinje. Byggjegrensa skal mellom anna 
gje føringar for handtering av eventuelle dispensasjonssøknader.  

I samband med planlegging og bygging av bru over Bjørnafjorden skal det gjennomførast ei 
før – og etterundersøking for å kartlegge akustiske verknader brua har for fisk og 
fiskevandring.  

3.6 Investeringskostnader 

Kostnadene (P-50) for dei ulike veg- og brualternativa i kommunedelplan frå 2016 og 
tilleggsutgreiing er vist i tabell 2. I forslag til kommunedelplan, som vart lagd ut til offentleg 
gjennomsyn i november 2016, anbefalte Statens vegvesen alternativ B med endeforankra 
flytebru over Bjørnafjorden. Skilnaden mellom B og F var liten. Den totale kostnaden med 
denne løysinga var 43 mrd.kr. Den gongen var det ikkje gjennomført grunnundersøkingar i 
Bjørnafjorden og det var difor knytt uvisse til ankerløysingar for ei sideforankra flytebru. Den 
totale kostnaden med sideforankra flytebru var berekna til om lag 40 mrd.kr. I etterkant har 

det vore gjort grunnundersøkingar, og brukonsktruksjonane er vidareutvikla. Mengdene er 
reduserte, og for begge brutypane er kostnaden gått ned. I nord er ilandføringa flytta 
austover frå Kobbavågen til Gulholmane. Den nye kostnaden vart sett til 17 mrd.kr (2017-kr) 
for både endeforankra og sideforankra flytebru. Med utgangspunkt i 2016-tala er dette ein 
reduksjon på 8 og 5 mrd.kr. Det skal gjennomførast nye Anslag hausten 2019. 

Kostnadsberekningane er gjennomført med metoden og programmet Anslag: 
• Mars 2015: Heile prosjektet utanom bru over Bjørnafjorden 
• Mars 2016: Bru over Bjørnafjorden (konsept K1-K8) 
• Juni 2016: Oppdatering av anslaget frå mars 2015 
• Juni 2017: Bru over Bjørnafjorden (konsept K7 og K8 til Kobbavågen, konsept K7-1 

og K8-1 til Gulhomane) 

Tabell 2 viser kostnaden for hovudelementa i forslaget til  kommunedelplanen i 2016-kr.  

Tabell 2 Kostnader for alternativ F i høyring november 2016 og 2018 

 

Alternativ F 

Nov 2016 
Endeforankra 
flytebru, K7 

Nov  2016 
Sideforankra 
flytebru, K8 

Juni 2017 
Endeforankra 
flytebru, K7-1 

Juni 2017 
Sideforankra 

flytebru, K8-1 

  Mrd.kr (2016) Mrd.kr (2016) Mrd.kr (2016) Mrd.kr (2016) 

Veg i dagen 3,0   3,0 3,0 3,0   

«Andre bruer» 7,4   7,4 7,4 7,4   

Tunnelar 8,2   8,2 8,1 8,1   

Bru Bjørnafjorden 24,5 21,8 16,5 16,5 

Totalpris alt. F 43,1 40,4 35 35 

Netto Nytte /NNB 2 /0,05 5 /0,12 13 /0,44 13 /0,44 

 

Prosjektet er bortimot 55 km langt. Av dette er ca. 19 km tunnel, 8 km bruer og 28 km veg i 
dagen. Brua over Bjørnafjorden er 5-5,5 km lang, brua over Langenuen har ei lengde på vel 
1700 m, høgbrua over Søreid er 300 m og brua over Bårdsundet er 450 m.  

Brua over Bjørnafjorden er det største elementet, og det er her det er mest å hente i 
kostnadsreduksjon. Som tabellen viser er omtalte reduksjon på 5 til 8 mrd.kr for brua over 
Bjørnafjorden større enn samla overslag for «Veg i dagen». Brua over Langenuen er den 
største posten i «Andre bruer». Den er kostnadsrekna til 5,4-5,8 mrd.kr. I tillegg ligg brua 
over Bårdsundet inne med ca. 0,6 mrd.kr. Kulvertar og mindre bruer utgjer resten av denne 
posten. Tunnelane har gått frå å utgjere ein femtedel (20 %) til ein fjerdedel (25 %) av 
prosjektkostnaden etter som kostnaden for brua over Bjørnafjorden er redusert. 

Gjennom vidareutvikling av brukonstruksjonane og flytting av landingsplass i Os frå 
Kobbavågen til Gulholmane vart endeforankra flytebru endra. Austvend boge er betre i høve 
til dominerande vindretning frå sørvest-vest. Avstanden mellom pontongane er redusert, 
køyrebanene er samla i ei felles brukasse og betongen i pontongane er erstatta med stål. 

Etter fleire år med innsamling av data er berekningsgrunnlaget blitt betre. Totalkostnaden 
for alternativ F med flytebru til Gulholmen er sett til 35 mrd.kr. 

3.7 Kostnadsreduserande tiltak 

Med mange store prosjekt i Nasjonal transportplan har regjeringa eit stort fokus på 
kostnadsreduserande tiltak. For E39 Stord-Os har det vore vurdert både større og mindre 
tiltak. I tabell 3 er desse tiltaka lista opp og kommentert. 

Tabell 3 Moglege kostnadsreduserande tiltak 

 
 
Tiltak 

Kostnads-
reduksjon 
mrd.kr 

 
 
Kommentar 

Ytterlegare kutt 
bru Bjørnafj. 

1-4  Avhengig av konstruksjonstype, mengder etc. Resultat 
etter neste utviklingsfase, haust -2019 

Bru Langenuen 0,5-1 Optimalisering i forprosjekt og reguleringsplan  
Bru Bårdsundet  Bjelkebru ligg inne, - lite å hente 
2/3-felts veg 
mellom tunnelar 

0,3-0,5 Må ha forbikøyringsfelt med overgangssoner, dette 
begrensar moglege innsparing på vegane. 

Tunnel med 
rømmingstunnel 

1-2 Kor mykje vi sparer er avhengig av standard på 
rømmingstunnel. 

 

Ved å ha 2/3-felts veg i staden for 4, og rømingstunnel kan ein få ei innsparing på 1-
3.mrd.kr. Det er mest å spare på tunnel, mindre på vegstrekningane mellom bruene og 
tunnelane. Fartsgrensa vil då bli 80 km/t i tunnelane, og kanskje på store delar av veg i 
dagen. Netto nytte med eit slikt tiltak vil gå vesentleg meir ned enn kostnadsreduksjonen. 
Dette tiltaket blir difor ikkje tilrådd.  

Tabell 4 Moglege oppdelingar i byggetrinn 

Oppdeling av prosjektet (to byggetrinn) 
                              Utsett 
Utsett                     kostnad 
strekning                mrd.kr         Kommentar 
Ådland-
Agdestein 

0,5-1 Alternativ F med bru ved Jektevik. Utset strekninga 
Ådland-Agdestein på Stord (7,5 km) til byggetrinn 2. 

Moberg-
Svegatjørn 

Ca. 1,5 Utset strekninga i nord til byggetrinn 2. TS og ROS må 
vurderast med ei slik løysing. 

Kryss Os 
(Svegatjørn) 

Ca. 0,4 Behalde krysset som blir bygt no i prosjektet E39 
Svegatjørn-Rådal. Redusert fartsgrense i området 

 
Med utgangspunkt i ein kostnad på 35 mrd.2016-kr kan kostnaden kome ned i 32-34 
mrd.kr med ytterlegare innsparingar på bruene over Langenuen og Bjørnafjorden. Oppdeling 
av prosjektet i byggetrinn er også vurdert. Tabell 4 viser dette. Ved oppdeling av prosjektet i 
byggetrinn, utan reduksjon i standard, kan prosjektkostnaden totalt sett kome ned mot 32 
mrd.kr i eit første byggetrinn.  

4 Trafikk 
Framtidige trafikkmengder er berekna i tråd med gjeldande metodikk og bruk av Regional 
transportmodell. Det er liten skilnad i total lengde mellom alternativa. Køyretida blir difor 
også omtrent lik. Mellom Ådland og Gjøvåg vil ein i alternativ B bruke 19,5 minutt og i 
alternativ F 20,4 minutt.  

4.1 Biltrafikk 

Tabell 5 viser berekna trafikk f på bruene over Bjørnafjorden og Langenuen i 2030 og 2050.  

Tabell 5 Berekna trafikk for dei ulike alternativa over Bjørnafjorden og Langenuen i 2030 og 2050. 
*) ferje til Halhjem frå Sadvikvåt og Våge. 

Berekna trafikk Alternativ 0  Alternativ F 

2030  Bjørnafjorden 

          Langenuen 

            4300* 9 800 

 9 800 

2050  Bjørnafjorden 

          Langenuen 

          5700* 13 000 

 12 900 

 

4.2 Kollektivtrafikk  

Cowi har på oppdrag frå Hordaland fylkeskommune vurdert overordna kollektivstruktur 
langs ny E39 mellom Stavanger og Bergen.  

Med ny E39 vil reisetida på veg mellom Stavanger og Bergen bli konkurransedyktig med fly, 
teke i betraktning at flyreisa inneheld ein del tidsbruk i tillegg til sjølve flyturen. Bortsett frå 
noko transittrafikk kan ein forvente at ein stor del av flyreisene har potensiale for å bli 
overført til veg. Kollektivtrafikken sin viktigaste konkurrent etter utbygginga vil difor vere 
bilen. 

I dette biletet har kollektivtrafikken høve til å spele ei sentral rolle for auka mobilitet og 
verdiskaping i korridoren. Bussen kan bidra til at ikkje berre bilistar, men alle grupper, kan 
ta del i den auka mobiliteten; - både når det gjeld reiser til arbeid, forretningsreiser og 
fritidsreiser. 

I korridoren Stavanger-Bergen ligg det ein stor by i kvar ende medan det er relativt små 
tettstadar under vegs. Unnataket er Haugsund, som ikkje ligg direkte ved E39. Hadde desse 
byane lege i eit anna type landskap, kunne eit InterCity-togtilbod vore aktuelt. Inspirert av 
InterCity (IC)-tankegangen blir det føreslege eit ekspressbusstilbod som er raskt, har mange 
avgangar, er enkelt å bruke og er lett gjenkjenneleg for trafikantane. Cowi /fylkeskommunen 
sitt forslag legg vekt på kort reisetid mellom dei store byane og få stopp under vegs.  

Cowi anslår passasjerpotensialet til i gjennomsnitt 4 800 pr. dag på ei ekspressbusslinje 
mellom Stavanger og Bergen. I tillegg kjem trafikken på dei regionale rutene som handterer 

reisande på kortare strekningar og til /frå ekspressbussane. Cowi peikar på Svegatjørn i Os, 
og Heiane på Stord som moglege påkoplingspunkt. I planen er det lagt opp til busstopp på 
rampane i alle kryssa. Det blir lagt til rette for overgangar til lokale- /regional bussar og 
parkering for både bilar og syklar i tilknyting til kryssa. Dette vil bli detaljert i neste planfase. 

4.3 Sykkeltrafikk 

Trasé for E39 mellom Stord og Os har innverknad på lokale, regionale og nasjonale tilbod for 
sykkel. På nasjonalt nivå er det utarbeida grove trasear for eit nasjonalt sykkelvegnett som 
skal gjere det mogleg å sykle mellom dei store byane, og vitje attraktive stadar undervegs.  

Ny trase for E39 mellom Stord og Os har innverknad på Nasjonal sykkelrute ved at 
ferjestrekninga mellom Sandvikvåg og Halhjem fell bort. Ruta må leggast om, og tilbodet blir 
oppretthalde ved at det blir tilrettelagt for sykkel på bruene over Langenuen og 
Bjørnafjorden. Dette kan også gi nye regionale og lokale tilbod. Vidare er det lagt til grunn at 
sykkelrutene utanom bruene ikkje skal følgje E39, men at ein skal knyte fjordkryssingane 
saman med lokalt vegnett, i første rekkje lokalt vedtekne (gang- og) sykkeltrasear der slike 
finst. Medan Stord og Os har utgreiingar, planar og prioriteringar for gang- og sykkeltrasear, 
manglar Tysnes slike planar. På Tysnes må framtidig sykkelrute koplast til dagens vegnett på 
øya. Sykkeltemaet er også omtalt under kap. 5.7 Måloppnåing. 

4.4 Skipstrafikk 

Hovudleia frå Bergen til Stavanger går gjennom Langenuen, og seglingshøgda for brua er 
difor sett til 75 m i tråd med gjeldande farleidsnormal. I Bjørnafjorden er seglingshøgda for 
brua sett til 45 m i tråd med ynskje frå Forsvaret. Dagens skipstrafikk er vist i figur 5 s. 10. 

4.5 Trafikk i anleggsperioden 

Dagens vegnett må i stor grad nyttast i anleggsperioden. På Tysnes er dette svært dårleg, så 
for å få god tilkomst for maskiner og byggemateriell til bruområde vil det vere fornuftig å 
bygge ei kai Gjøvåg og anleggsveg frå denne fram til brufeste i sør på Svarvehella. I nord vil 
det vere aktuelt å ha tilkomst til brufeste frå sjøsida. I tillegg bør det byggast ein enkel 
anleggsveg, som seinare blir sykkelveg, i Søre Øyane. Det vil i neste planfase bli meir fokus 
på anleggsdrift og nødvendig areal i tilknyting til dette. 

4.6 Tilknytingsvegar til E39 

Det er sett på aktuelle tilknytingsvegar til E39. Desse er ikkje ein del av prosjektet, men dei 
kan ha føringar for mellom anna plassering av kryss. 

Ferje Kvinnherad – Stord 
Hordaland fylkeskommune har vurdert innkorta ferjesamband til Kvinnherad i sin 
Moglegheitsstudie frå 2015. I denne viser dei at eit framtidig ferjeleie i Buvika /Kvednavika 
vil gje god innsparing i reisetid, både mot Stord og Bergen. Andre alternativ, som for 
eksempel ferjekai på Huglo, er også vurdert i dette studiet.  

Sunnhordlandssambandet AS har fått utarbeidd rapportar hjå Norconsult som vurderer 
trafikantnytte med eit fast samband til Kvinnherad. Rapportane viser at trafikantnytten vil 
vere større med søndre (alt F) enn midtre kryssing av Langenuen (alt B). Samfunnsøkonomisk 
analyse (kost /nytte og vurdering av miljøtema) er ikkje gjennomført. Eit fast samband til 
Kvinnherad med bru over Hardangerfjorden vil ha ein høg kostnad. Det er truleg ikkje aktuelt 
som riksvegprosjekt.  

Internvegnettet på Tysnes  
Tysnes har eit svært dårleg vegnett i dag. Statens vegvesen har lagt inn tilkomstveg frå 
hovudkryss på Søreidtjørn med tilknyting til fv.49 ved Søreid, ca. 0,5 km. Utover dette ligg 
ikkje interne vegar på Tysnes inne i planforslaget då det er eit kommunalt- og 
fylkeskommunalt ansvar.  

Det er behov for opprusting av vegnettet på Tysnes, spesielt dersom kommunen legg til 
rette for vekst i åra som kjem. Med alternativ F vil ein få erstatta dårleg veg frå Økland til 
Søreid på Tysnes. Kryss på Gjøvåg vil gje ei god avlasting av dagens veg mot og på 
Reksteren.  

Bru til Austevoll 
Med ny E39 over Reksteren vil det vere muleg å byggje bru til Austevoll, eller eit innkorta 
ferjesamband, som erstatning for dei to ferjesambanda kommunen har i dag. Statens 
vegvesen har etter spørsmål frå Hordaland fylkeskommune gjort ei enkel vurdering på 
plassering av bru og brutype. Brua må ha ei seglingshøgde på 75 m for å tilfredsstille krava 
til hovudleid. Den kortaste avstanden ligg ved Flygangsver. I ein eventuell KU for bru til 
Austevoll bør også alternativ bruplassering ved Gjøvåg vere med. Bru til Austevoll har ikkje 
vore ein del av dette planprosjektet. 

Kryss i Os 
Hovudtilkoplinga til E39 er på Svegatjørn med påkopling til ny E39 i krysset som er under 
bygging der. Strekninga mellom Moberg og Svegatjørn med tilhøyrande tilknyting til Os 
sentrum må vurderast nærare i reguleringsplan gjennom eit samarbeid med Os kommune. 
Eventuell av- og påramping i fjelltunnelen på Moberg er ikkje i samsvar med vegnormalane 
og er difor teke ut av planen. 

4.7 Avlasta vegnett 

Med ny E39 vil delar av dagens veg bli avlasta. Dette gjeld dagens E39 over Stord frå Ådland 
til Sandvikvåg, og frå Halhjem ferjekai til Moberg. Desse strekningane vil i framtida få ein 
lokal funksjon. Tabell 6 viser framskriven trafikk i 2045 med og utan ny E39. Dagens E39 frå 
Fitjar må koplast på ny E39 i kryss sør for brua over Langenuen.  

Ein stor del av trafikken mellom Halhjem og Moberg er lokaltrafikk. Med ny veg vil 
totaltrafikken gå noko ned, men ikkje vesentleg. Det meste av tungtrafikken blir borte.  

Ferjestrekningane Halhjem – Sandvikvåg, Våge – Sandvikvåg og Jektevik – Hodnanes blir alle 
erstatta av faste samband med ny E39. Hordaland fylkeskommune har ansvaret for 
ferjesambanda Sandvikvåg – Husavik og Jektevik – Huglo, og det vil vere opp til 
fylkeskommunen å vurdere korleis desse skal driftast i framtida. 

Tabell 6 Berekna trafikk i 2045 på dagens veg, med og utan ny E39 

                              
Strekning 

ÅDT i 2045                       
0-alternativet 

ÅDT 2045                        
Med ny E39 

Ådland – Førland /Agdestein  6.500 1.400 

Førland /Agdestein – brufeste   5.000 500 

Brufeste – Sandvikvåg 5.000 1200 

Halhjem – Moberg 6.000 – 18.000 2.000 – 14.000 

5 Konsekvensar – Samfunnsøkonomisk analyse 
Vurdering av konsekvensane er gjort i tråd med Forskrift om konsekvensutgreiingar for 
planar etter plan- og bygningslova, datert 21.06.2017, Statens vegvesen si handbok V712 
Konsekvensanalyser og fastsett planprogram. 

Den samfunnsøkonomiske analysen omfattar ikkje-prissette og prissette konsekvensar. 

5.1 Ikkje-prissette konsekvensar  

Det er utarbeidd eigne fagrapportar for alle deltema som inngår i Ikkje-prissette 
konsekvensar. Desse fagrapportane føl plansaka som vedlegg, sjå vedleggslista i kap. 12. 

Konsekvensutgreiing for E39 Stord-Os, Ikkje-prissette konsekvensar, gir ikkje eit eintydig 
svar på kva for traséalternativ som er best. Dei ikkje-prissette konsekvensane er vurdert ut 
frå fagtema landskapsbilete, nærmiljø og friluftsliv, naturmangfald, kulturmiljø og 
naturressursar etter vegvesenet si handbok V712 – Konsekvensanalyser. 

Alle traséalternativa gir negative konsekvensar for ikkje-prissette tema. Konsekvensane 
varierer frå trasé til trasé for dei ulike fagtema. Alternativa er vist i figur 7 i kap. 2.3 s.12. 

Strekninga Ådland – Gjøvåg  
På Stord er området allereie prega av E39 med mykje trafikk, og skilnaden mellom 
alternativa er små. Hovudskilnaden er lokalisering av brua over Langenuen. Søre brukryssing 
(alt. D og F) gir trafikkavlasting for områda langs dagens E39 nord for Jektevik.  

Skilnaden mellom alternativa er størst på Tysnes. Strekninga frå Færavåg til Bårdsundet og 
vidare over heile Reksteren til Gjøvåg er lite rørt av nyare utbygging og nyare tekniske 
anlegg.  Strekninga har høgt biologisk mangfald og inneheld både viktige viltområde og 
viktige naturtypar. Naturmangfaldverdiane vert difor høge. Ein kan særskilt nemne område 
med fattig boreonemoral regnskog kring Bårdsundet og på Reksteren. Kring Bårdsundet er 
det og høge kulturmiljøverdiar og høg verdi for friluftslivet.  

I hovudtrekk kan ein seie at alt. D og E som går gjennom, eller nær inntil, dei allereie 
utbygde områda og i tunnel under store deler av Reksteren, gir minst konsekvens i høve til 
naturmangfald og landskapsbilete. Desse alternativa gjev på den andre sida størst 
konsekvens i høve til nærmiljø og friluftsliv, kulturmiljø og naturressursar. Uggdalsområdet 
med Uggdalssdalen, Søreid og Flatråkervassdraget er viktige område for landbruk, og der er 
mange kulturminne. Senketunnel under Bårdsundet, som avbøtande tiltak, vil vere positivt 
for tema kulturmiljø og friluftsliv. Også ein seinketunnel vil gje store terrenginngrep, og 
sidan meirkostnaden er stor er den ikkje lagt inn i planen. 

Både nærmiljø/friluftsliv, kulturmiljø og naturressursar har rangert alt. D som dårlegast. 
Sjølv om alt. D er best i høve naturmangfald og vurdert til det beste i høve til 
landskapsbilete, har ein kome til at dei avgrensa konsekvensane for alt. D på Reksteren ikkje 
veg tungt nok opp mot alle dei negative konsekvensane for andre tema i andre delar av 
Tysnes.  

Tabell 7 viser samla rangering for strekninga Ådland – Gjøvåg: 

Tabell 7 Oppsummeringstabell for ikkje-prissette konsekvensar på strekninga Ådland-Gjøvåg 

Fag Alt B Alt D Alt E Alt F Merknader 

Landskaps-
bilete 

-- -/-- -/-- -/-- Neset - Drangeområdet med kryss i alt. B 
vert endra i stor grad. Frå småskala 
kultur-landskap til dominerande 
veganlegg. 

Nærmiljø og 
friluftsliv 

-- --- --/--- --/--- I alt. D vert nærmiljøverdiar mest råka i 
Uggdalsområdet, og friluftsverdiar 
sterkast råka i Flatråkervassdraget. 

Natur-
mangfald 

--- -- --/--- --/--- Bårdsundområdet og Reksteren størst 
negativ konsekvens i alt. B og F. Alt. B 
kjem i konflikt med hole eiker (utvalt 
naturtype) på Stordsida 

Kulturmiljø --/--- ---/--
-- 

--- --/--- Uggdalsdalen størst negativ konsekvens i 
alt. D 

Natur-
ressursar 

--/--- --- --/--- --/--- Uggdalsområdet størst negativ 
konsekvens i alt. D 

Samla 
rangering 

1 4 3* 2 
 

* Skilnaden mellom alt. E og F er hovudsakleg at alt. E får størst negative konsekvensar i samband med 
kryssing av Søreidområdet.  

Alternativ B og F er totalt sett ganske like, men har ulik grad av negative konsekvensar for 
ulike tema som nemnt i omtale av samanstillinga over.  I tabell 8 er dette vist. 

Tabell 8 Rangering av alternativ B og F 

Fag Alternativ B Alternativ F 

Landskapsbilete  Best 

Nærmiljø og friluftsliv Best 
 

Naturmangfald  Best 

Kulturmiljø Best 
 

Naturressursar Best  
 

Samla rangering 1 2 

 
Alternativ B er heilt marginal betre enn alternativ F når ein ser alle deltema under eitt, men 
det er svært liten skilnad mellom dei to alternativa.  

I reguleringsplan må ein vurdere avbøtande tiltak som kan redusere negative konsekvensar. 
Fylkesmannen har i brev datert 11.05.2015 omtalt økologiske kompensasjon etter 
naturmangfaldslova § 37 som eit aktuelt tiltak. Naturmangfaldlova heimlar ikkje krav om 
økologisk kompensasjon sidan verna område ikkje blir råka. Eventuell kompensasjon må 
difor krevjast og gjennomførast med heimel i reglane i plan- og bygningslova. Det er 
framleis rom for å unngå og/eller avbøte negative konsekvensar av tiltaket, jamfør 
tiltakspyramiden. Vurdering av behovet for, og omfang av, eventuell kompensasjon må i 
tilfelle handsamast i samband med utarbeiding av reguleringsplan. 

Vurdering av strekninga Gjøvåg i Tysnes til Svegatjørn i Os kommune 
Ei oppsummering av alle dei ikkje prissette konsekvensane er vist i tabell 9. Tabellen syner 
at vegtiltaket i seg sjølv får negative konsekvensar for alle fagtema. Spesielt gjeld dette 
landskapsbilete og nærmiljø- og friluftsliv der konsekvensgraden er stor eller middels til 
stor.  

Tabell 9 Oppsummeringstabell for ikkje-prissette konsekvensar, strekninga Gjøvåg-Svegatjørn 
 

Brukonsept 
Fag K7   endeforankra mot 

Kobbavågen 
K8  sideforankra mot 

Kobbavågen 
K7-1 endeforankra 

mot Gulholmane 
K8-1  sideforankra 

mot Gulholmane 

 K-grad* Rangering K-grad Rangering K-grad Rangering K-grad Rangering 

Landskapsbilete --- 3 --- 4 --- 2 --- 1 

Nærmiljø og 
friluftsliv 

--- 3 --- 3 --/--- 2 --/--- 1 

Naturmangfald -/-- 2 -/-- 4 -/-- 1 -/-- 2 

Kulturmiljø --/--- 2 --/--- 2 --/--- 4 -- 1 

Naturressursar -- 1 --/--- 4 -- 2 -- 3 

Samla rangering 3 4 2 1 
*K-grad står for konsekvensgrad og minusteikna står for: (-) liten negativ konsekvensgrad,  (--) middels negativ 
konsekvensgrad, (---) stor negativ konsekvensgrad 

Over Bjørnafjorden er brualternativa vurdert ut frå landskapsbilete og arkitektur, nærmiljø og 
friluftsliv på landsidene, inngrep i naturområde både på landsidene og på sjøbotn, og 
fiskeressursar. Sidan ei fire-felts flytebru over Bjørnafjorden i seg sjølv vert eit stort og 
dominerande element i området, kan ein sjå det att i liten skilnad mellom dei ulike 
brukonsepta. Skilnadene ligg i konsekvensane knytt til dei lokale ilandføringsområda og 
vegføringane fram til bruene på Tysnes-sida og Os-sida.  

Brukonsept K8 med sideforankring mot Kobbavågen har størst negativ konsekvensgrad for 
dei fleste tema og er rangert som nr 4. Brukonsept med endeforankra bru, K7 og K7-1, har 
liten skilnad, men K7 med ilandføring i Kobbavågen er rangert dårlegare enn K7-1 med 
ilandføring ved Gulholmane, både for landskapsbilete og nærmiljø- og friluftsliv. For tema 
kulturmiljø er det direkte fysisk inngrep i kulturlandskap og kulturminne nord på Reksteren 
som gir høg negativ konsekvensgrad for K7-1. Det same gjeld for tema naturressursar der 

det er større direkte inngrep i jordbruksareal i Kaldafossområdet på Reksteren som er 
negativt for K7-1 i høve til K7. Begge tema har K7-1 betre enn K7 på Røtinga. Totalt sett er 
K7 rangert som nr.3. 

Ut frå dei ikkje prissette konsekvensane er ilandføring på Røtinga ved Gulholmane betre enn 
ilandføring i Kobbavågen. Det vil seie at K7-1 og K8-1 er best på Os-sida. Den rette 
sideforankra brua i K8-1 kjem best ut totalt i KU utgreiinga og er rangert som nr. 1, men 
skilnaden til K7-1 (rangert som nr. 2) er liten.   

5.2 Prissette konsekvensar 

Konsekvensane som kan prissetjast, inngår i denne delen. Dette er konsekvensar for 
trafikantar og transportbrukarar, operatørar, det offentlege og samfunnet elles. Prissette 
konsekvensar er det talmessige uttrykket for den samla samfunnsnytten /lønsemda ved 
tiltaket. Dei ulike alternativa blir vurderte opp mot nullalternativet i samsvar med handbok 
V712, og programverktøyet EFFEKT 6.6 er nytta for å få fram konsekvensane. Som grunnlag 
for nytteberekningar ligg «forventa kostnader» (ikkje P50) henta frå Anslag. Dei mest 
sentrale resultata for dei prissette konsekvensane er «netto nytte» og «netto nytte pr. 
budsjettkrone». Netto nytte (NN) er noverdien av nytten til eit tiltak minus noverdi av alle 
kostnader ved gjennomføring og drift av tiltaket. Netto nytte pr. budsjettkrone (NNB) er eit 
mål på nytten til eit prosjekt, relativt til den kostnaden det gir over dei offentlege budsjetta. 
Tiltaket er lønsamt med årleg forrenting på 4 % når NNB er større eller lik 0. NNB blir nytta til 
å rangere alternativa etter prissette konsekvensar. Ut frå plasseringa prosjektet har i NTP 
2018 – 2029 er samanlikningsår /opningsår valt 2030. Kalkulasjonsrenta er sett til 4 %, og 
berekningsperiode og levetid er fastsett til 40 år. 

Resultata for trafikantnytte og kollektivkostnader kjem frå Trafikantnytte- og 
Kollektivmodulane i Regional transportmodell (RTM) versjon 3.8.5. 

Tabell 10 Hovudtal for prissette konsekvensar. Tal i parentes er dagløysing over Søre Øyane i Os 

 Alternativ B  D E F 

Prissette 
konsekvensar 

(kostnader og Netto 
Nytte i mrd.2016-kr) 

Anleggskostnad (P50) 
daglinje i Os 

43,0    
(44,6) 

49,7    
(51,3) 

49,9    
(51,5) 

43,1    
(44,7) 

Netto Nytte             
NN daglinje i Os 

2,9             
(1,8) 

-5,4            
(-6,4) 

-5,5           
(-6,4) 

1,9             
(0,9) 

NNB                       
NNB daglinje i Os 

0,08           
(0,05) 

-0,12         
(-0,14) 

-0,12         
(-0,14) 

0,05           
(0,02) 

Rangering 1 3 3 2 

 
Tabell 10 viser resultata for hovudalternativa i planforslaget frå 2016. Alternativ D er i 
omtalen av alternativa vist med løysing i dagen gjennom Os, men for samanlikninga sin del 
her, har alle alternativa tunnelløysing gjennom Os. Tala i parentes viser alle alternativa med 
dagløysing over Søre Øyane til Halhjem med tunnel vidare frå Halhjem (jf. Alt. D). Dette er 

vist for nettonytte og nettonytte pr. budsjettkrone. Alle alternativa er vist med endeforankra 
flytebru over Bjørnafjorden (brukonsept K7). 

Det er på det reine at dei store konstruksjonane og vegen i dette prosjektet har ein langt 
lengre levetid enn 40 år. Konstruksjonane er dimensjonert for å leva i 100 år. I berekningane 
av dei prissette konsekvensane mister ein såleis eit stort nyttebidrag.  

Tabell 11 Resultat frå Effektberekning (2018) av alternativ F. Alle tal i mill.2016-kr 

Alternativ F 

Aktørar 

 

Komponentar 

Kobbavågen 

K7        K8 

Gulholmane 

K7-1      K8-1 
Trafikantar og 

transport-brukarar 

Trafikantnytte 46 152 46 152 46 152  46152 
 

Ulempeskostnader for 
ferjetrafikantar 

2 910 2 910 2 910  2 910  

 
Helseverknadar for GS-
trafikk 

45 45 45 45 

 
SUM 49 107 49 107 49 107  49 107 

 
Kostnader 11 942 11 942 11 942 11 942 

Operatørar Inntekter -8 264 -8 264 -8 264 -8 264 
 

Overføringar -3 656 -3 656 -3 656 -3 656 
 

SUM 22 22 22  22 

 

Det offentlige  

Investeringar -42 334 -34 875 -33 906 -33 906 

Drift og vedlikehald -4 105 -4 105 -4 105 -4 105 

Overføringar 3 656 3 656 3 656 3 656 
 

Skatte- og avgiftsinntekter 4 673 4 673 4 673 4 673 
 

SUM -38 110 -30 650 -29 682 -29 682 
 

Ulykker -1 005 -1 005 -1 005 -1 005 
 

Støy og luftureining 471 471 471 471 

Samfunnet elles Andre kostnader 0 0 0 0 
 

Restverdi 0 0 0 0 
 

Skattekostnad -7 622 -6 130 -5 936 -5 936 
 

SUM -8 156 -6 664 -6 470 -6 470 
 

Netto Nytte 2 864 11 815 12 978 12 978 
 

NNB 0,08 0,39 0,44 0,44 

Tabell 11 viser resultat for alternativ F frå tilleggsutgreiinga (2018) for brualternativa over 
Bjørnafjorden. Prosjektet har svært stor nytte, sett i nasjonal samanheng. Nokre av 
komponentane i tabellen er kommentert nedanfor. 

Trafikantar og transportbrukerar 

Trafikantnytte 
Trafikantnytte er endring i trafikantane sine tid-,  køyre- og direktekostnader. Dette gjeld 
alle trafikantar, også passasjerar i bil og i buss. I tillegg til drivstoff og tidsbruk, gjeld dette 
også utgifter til billettar og andre utlegg knytt til reisa. I denne analysen er det ikkje rekna 
inn bompengar. Trafikantnytten er svært stor sett i forhold til 0-alternativet. Trafikantane får 
stor innsparing i reisetid, men auka køyrelengd. Trafikantane sparar og betydelige summar i 
ferjebillettar. Samla gir dette ein trafikantnytte som diskontert ligg på 46 mrd.kr. 

Ulempekostnad 
Ulempekostnad er ein ulempe tillagt ferjetrafikantar som kjem i tillegg til trafikantnytte. 
Dette er ein følgje av at dei er avhengig at eit rutetilbod og av avgangstidene i sambanda 
utover ventetida. Ulempekostnad er berekna til ca. 2,9 mrd. kr. Det inngår fleire 
ferjesamband i berekningane enn dei tre som ligg i planområdet.  

Helseverknader for gang- og sykkeltrafikk 
Dersom modellen viser auka omfang av gåande og syklande blir det berekna ein 
helsegevinst basert på helsedirektoratet sine prisar pr. eining for dette. Og motsett, dersom 
det er ein nedgang i gåande og syklande blir det ein reduksjon i helsegevinstar. Det er 
berekna helsegevinstar på 4 mill.kr, noko som gir svært små utslag på dei prissette 
konsekvensane. 

Operatørar 
I gruppa operatørar fell alle ferje- og kollektivselskap innan modellområdet. Modellområdet 
omfattar heile Region vest, medan endringane for operatørane er knytt til planområdet.  Det 
er berekna kostnader og inntekter for alle ferje- og kollektivselskap, samt overføringar til 
ferje og kollektivselskapa. Endringar i ferjekostnader blir berekna i EFFEKT medan alle andre 
kollektivkostnader blir berekna i Kollektivmodulen i RTM. Dei største endringane her kjem 
som følgje av nedlegging av dei tre ferjesambanda. Endring i overføringar er i storleik 3,7 
mrd.kr diskontert. (staten sparar 3,7 mrd.kr over berekningsperioden i overføringar til 
ferje/kollektivselskapa). Ferjeopplegg for 2018 er nytta i berekningane. 

Det offentlege 
I gruppa «Det offentlege» ligg alle kostnader og inntekter som påverkar offentlege budsjett. 
Dette gjelder investeringskostnader, kostnader til drift og vedlikehald, overføringar og skatte 
og avgiftsinntekter. 

Investeringar 
Anleggskostnadene er skildra i kapittel 3.7. «Investeringskostnader» i tabell 11 er omrekna 
gjennom programmet Effekt og vil difor avvike frå «Anleggskostnader» i tabell 10 og 
kostnadstala i tabell 2. Rentekostnader for fem anleggsår er lagt til og mva er trekt ifrå. 

Drift og vedlikehald 
Endringane i kostnadane med drift og vedlikehald er store, men utgjer likevel ikkje meir enn 
om lag 10 % av anleggskostnadane. Det blir bygd mykje veg med mange konstruksjonar som 
krev midlar til drift og vedlikehald. I tillegg til EFFEKT sine eigne kostnadsberekningar, er det 
gjort eigne vurderingar på drift og vedlikehald av brua over Bjørnafjorden. Dette er tatt inn i 
Effektberekningane som eit tillegg. Auke i drift og vedlikehald er berekna til mellom 4,1 
mrd.kr diskontert.  

Overføringar 
Overføringar er utgifter det offentlege har til mellom anna kollektiv og ferjeselskapa. Verdien 
her er samanfallande med verdien under kategorien Operatørar. Det offentlege sparar om 
lag 3,7 mrd.kr i  overføringar.  

Skatte og avgiftsinntekter 
Det blir berekna endring i skattar og avgifter. Dette kan vere meirverdiavgift, både frå 
transporttenester  og investeringar. Det kan også vere miljø- og drivstoffavgifter. Det er då 
snakk om overføringar frå det private til det offentlege. I Stord – Os prosjektet gjev dette 
store inntekter for staten, med storleik på om lag 4,7 mrd.kr. 

Samfunnet elles 
Her inngår eksterne kostnader som ulukker og miljøkostnader i tillegg til restverdi og 
skattekostnad. 

Ulukker 
Ulukkene blir berekna i EFFEKT som følgje av trafikale endringar og det nye vegnettet dei 
køyre på. Sidan det er ei utviding av vegnettet blir det berekna ein auke i kostnadene med 
ulukker på ca. 1 mrd.kr diskontert. Dette utgjer ca. 7 fleire ulukker og 1,1 drepne eller hardt 
skadd i året frå opning.  

I berekningen av dei samfunnsøkonomiske konsekvensane er det ikkje lagt inn risiko ved å 
køyre ferje. Når så trafikantane må køyre på veg i staden for ferje, aukar risikoen for ulukker, 
og dermed talet på ulukker. I tillegg er det berekna ein høgare trafikk, som følgje av det nye 
transporttilbodet. Dette bidrar til auka kostnadar med ulukker. Men den nye vegen er isolert 
sett langt tryggjare å ferdast på enn dei eksisterande. Dermed blir det tryggjare å ferdast for 
den enkelte trafikant, medan det i berekningane blir auka kostnadar med ulukker, totalt sett.  

Støy og luftforureining 
Resultata viser ein liten positiv sum. Det inneber at det er støy- og luftsituasjonen blir betre 
etter at tiltaket er gjennomført ved at nokre støyutsette område i dag får mindre trafikk. Sjå 
eigen omtale av støy og luftforureining nedanfor. 

Restverdi 
I dei ordinære berekningane blir det ikkje berekna restverdi. Det skjer fordi levetida av 
prosjektet er sett til å vere like lang som berekningsperioden; 40 år. Prosjektet blir likevel 
bygt med ein kvalitet som gjer at den verkelege levetida er langt lengre enn 40 år. Det 
inneber at det i anleggskostnadene er lagt inn kvalitetar i prosjektet som det ikkje blir 
bereknar nytte av.  

Metodikken tillèt å sjå på lengre levetid dersom det er teke høgde for det i kostnadane. Det 
blir då berekna ein nytte for siste året i berekningsperioden, og denne nytten blir brukt som 
årleg nytte i resten av levetida (ein reknar då ikkje med vidare trafikkvekst). Den årlege nytte 
blir så diskontert tilbake til samanlikningsåret på vanleg måte. Dersom ein utvidar levetida til 
70 år vil det ekstra nyttebidraget være på om lag 17 mrd.kr diskontert, noko som vil auke 
den samfunnsøkonomiske nytten monaleg.  

Skattekostnad 
Det blir berekna ein skattekostnad på 20 % av alle løyvingar over dei offentlege budsjetta. 
Dette utgjer ein reduksjon i nytten i prosjektet på mellom 5,9 mrd.kr og 7,6 mrd.kr.  

Støy 
Ved realisering av prosjektet vert retningslinje T-1442 2012 grunnlaget for støyarbeidet. T-
1442 2012 tilrår utandørs tiltak for alle bustader og fritidsbustader i gul og raud sone. Der 
ein ikkje greier å skjerme tilstrekkeleg langs vegen, må ein vurdere lokal skjerming av 
uteplass. For bustadar må ein i tillegg vurdere fasadetiltak for å sikre innandørs støyforhold. 
Innandørs er ambisjonsnivået definert ut frå NS8175 klasse C.  

I tillegg til bustader og fritidsbustader, vil ulike andre støyfølsame bygg vere tiltakspliktige 
ved realisering av prosjektet. Dette gjeld først og fremst barnehagar og skular. I stor grad 
unngår ein slike bygg, men ved Ulvenvatnet i Os kommune vil tre barnehagar og to skuler i 
varierande grad verte ytterlegare støyråka. Det kan bli aktuelt å løyse inn to av barnehagane.  

SINUS har hatt oppdraget med å berekne og vurdere støysituasjonen for brualternativa. Dei 
har vurdert brua og ilandføringa i Os med og utan støytiltak. Sjå vedlegg: Rapport 
10778502-0-R01, datert 26.102017 og tidlegare utført støyrapport 10778501-4-R01, 
datert 23.02.2016. 

Støyskjermande tiltak 
Grenseverdiar for støy går fram av T-1442, og desse skal ligge til grunn for val av 
støyskjermande tiltak. Tiltak kan anten vere skjerming av støykjelda, lokal skjerming eller 
ein kombinasjon av dette. Aktuelle tiltak vil bli avklart i vidare detaljplanlegging. 

På eit overordna nivå har SINUS vurdert ulike støyskjermande tiltak for brua og ilandføring av 
brua.  Kva for skjermande løysingar som er aktuelle, er knytt til dei ulike bruløysingane, og 
effektane av skjerminga kan vere ulik.  

På brua over Bjørnafjorden er det lite aktuelt å bruke støyskjermar då desse vil gje eit større 
vindfang og dermed behov for ein kraftigare brukonstruksjon. For å redusere støyulempene 
for busetnaden og friluftsområda vil støyreduserande tiltak nær land vere meir effektive enn 
å støyskjerme sjølve brua.  

Ved ilandføringa kan aktuelle tiltak vere skjermar, vollar, senking /heving av vegbana, 
bygging av kulvert eller forlenging av planlagde portalar. Skjermingstiltaka vil verke best nær 
vegen. 

Bygging av skjermar og vollar vil vere svært aktuelle alternativ der ein kan gjere mykje med 
rett plassering og god utforming. Med flytebru inn mot Gulholmane er det mogleg å bygge 
støyskjermar langs vegen frå tunnelportalen og utover til Gulholmane. Utforming av 
tunneportalen vil og ha innverknad på støyutbreiinga. Sidan der er mykje overskotsmasse frå 

tunnelen, kan det og vere aktuelt å vurdere nye, skjermande øyar, spesielt i områda kring 
bruløysinga på Gulholmane. Desse terrengtiltaka kan skjerme den næraste delen av 
veganlegget både visuelt og støymessig, samtidig som dei kan gje nye attraktive 
friluftsområde. 

Den rette sideforankra brua (K8-1) er best i høve til støypåverknad på Tysnessida, medan 
den er meir ugunstig på Os-sida på grunn av at det blir hjulstøy frå ei stor fuge på denne 
brua i nord. Støytiltaka blir konkretiserte i reguleringsplan. 

Luftforureining 
COWI har hatt oppdraget med å vurdere temaet luftforureining. Temaet er vurdert i samsvar 
med intensjonane i handbok V712.  

Det er berre gjennomført berekningar av luftforureining gjennom Os kommune. Årsaka til 
dette er at det er få bustader tett på planlagt veg i kommunane Stord, Fitjar og Tysnes. 

Detaljert berekning presentert i rapport frå COWI er basert på veglinjer pr. 4. januar 2016. 
Veglinjene er justert etter denne datoen, men dei nye veglinjene med anna plassering av 
tunnelmunningar påverkar ikkje bustadene i området meir negativt enn veglinjene og 
tunnelmunningane i berekningane. Resultata syner at forureining frå trafikk i dagsonene 
ikkje har konsekvensar for bustader nær vegen, då konsentrasjonar av luftforureining er låg 
utanfor sjølve vegarealet.  

I samband med utarbeiding av reguleringsplan vil det verte gjennomført detaljert berekning 
av forureining frå alle tunnelmunningar ut frå T-1520 (gule og raude soner) og 
luftkvalitetskriteria (timemiddel NO2 100µg/m3 luft). Tunnelventilasjon og eventuelle 
luftetårn må òg vurderast på reguleringsplannivå. 

Klimagassutslepp 
Berekningar av klimagassutslepp handlar i stor grad om kva føresetningar ein legg til grunn 
for framtidig energibruk og utslepp. Dette gjeld kva ferjetypar ein vel, korleis utviklinga av 
bilparken blir osv. Det er vanskelig å seie noko sikkert om dette. Absoluttverdiane i 
berekningane er difor usikre.  

Tabell 12 Endring i CO2-ekvivalentar (tonn) i berekningsperioden 2030-2069. Negative tal er 
reduksjon i utslepp 

 Alt B Kommentarar 
Byggefasen 734 000 Berekna for endeforankra flytebru til Kobbavågen, boge mot vest. 

Utsleppa er venta å gå ned med endringane som er gjort i høve til 
brukonstruksjon 

Drift og Vedlikehald - 5 265 000 Reduserte utslepp pga. store utslepp frå dagens ferjer 

Transport 3 566 000 Auka trafikkmengde og lengre køyreveg gjev høgare utslepp. 
Elektrifisering av køyrepark ligg ikkje inne 

SUM - 965 000 Ny veg gjev reduksjon i utslepp rekna over ein 40-år periode 

 



E39 STORD-OS 
PLANOMTALE ALTERNATIV F, KDP m/KU 01.02 2019 

39 
 

På grunnlag av dagens teknologi og ferjeopplegg gir utbyggingsalternativet eit lågare 
utslepp av klimagassar enn nullalternativet med ferje (ruteopplegg før 01.01.2019), tabell 
Endring av teknologi vil gi andre resultat. Samferdselssektoren er inne i ei tid med rivande 
teknologisk utvikling, som på sikt kan medverke til nullutslepp frå både ferje- og bilpark. 

5.3 Oppsummering - Samfunnsøkonomisk analyse 

Den samfunnsøkonomiske analysen er ei samla vurdering av prissette og ikkje-prissette 
konsekvensar. I kommunedelplanen sprika dei ikkje-prissette konsekvensane litt, men samla 
sett kom alternativ B best ut. Alternativ B og F kom vesentleg betre ut enn alternativ D og E 
når vi såg på Netto Nytte og NNB i dei prissette konsekvensane. Konklusjonen frå den 
samfunnsøkonomiske analysen er difor at alternativa B og F er klart betre enn dei andre 
alternativa, og alternativ B er marginalt betre enn alternativ F. I etterkant har vi justert 
alternativ B og F noko, med det resultat at dei er nokså like i høve til kostnad og nytte. Når 
det gjeld tilleggsutgreiinga med brualternativa over Bjørnafjorden, så kom brualternativa til 
Gulholmane best ut for ikkje-prissette tema.  

Ny E39 frå Ådland (Stord) til Svegatjørn (Os) er kostnadsrekna til 35 mrd.kr og har ein Netto 
nytte på 13 mrd.kr. Dette gjev ein Netto nytte pr. budsjettkrone på 0,44. Med så høge 
nyttetal er prosjektet svært lønsamt. Med bompengar vil Netto nytte gå ned, men den vil 
framleis vere positiv. Netto nytte pr. budsjettkrone vil bli høgare. 

Reguleringsplan vil vise endeleg bruløysing over Bjørnafjorden. 

5.4 Risiko og sårbarheit. ROS-analyse for veg- og tunnelar 

Det er gjennomført ROS-analyse for E39 Stord-Os for landdelen, jf. vedleggsliste, kap. 12, 
og ei førebels ROS vurdering av fjordkryssinga av Bjørnafjorden. Dette for å avdekke 
samfunnsrisiko og sårbarheit ved det planlagde prosjektet samanlikna med å oppretthalde 
dagens vegløysing (0-alternativet). 

Som grunnlag for ROS-analysen vart det gjennomført eit eige møte med deltakarar frå 
kommunane, politiet, brannvesenet, Helse-Fonna og Norges Lastebileigarforbund i tillegg til 
fleire fagansvarlege frå Statens vegvesen. I møtet vart det brukt ein eigen systematisk 
metode, HAZard IDentivication (Hazid) for å identifisere eventuelle sikkerheitsmessige farar 
/utfordringar. 

Konklusjon ROS 
Statens vegvesen meiner at gjennomføring av dette prosjektet, samanlikna med dagens 
forhold (null-alternativet), vil betre risikobildet, særleg med tanke på framkomst og 
møteulykker. Ut frå ei vurdering av risiko for uønska hendingar, flaum og skred kjem 
alternativ F best ut, men skilnaden mellom alternativa er liten.  

Risikoen for stenging og behovet for omkøyring vil vere minimalt ned ny E39. Med fire felts 
veg og doble tunnelar kan den eine køyreretninga stengast mens det er tovegstrafikk på den 
andre. Dette vil også vere aktuelt ved enkelte typar vedlikehald og i eventuelle ulukkes-
situasjonar. Total oppetid, heil og delvis opa bru, er berekna til 99,7 % for flytebru. Ferje vil 
truleg ikkje vere aktuell reserveløysing. 

5.5 Risiko knytt til dei ulike brukonsepta for Bjørnafjorden 

Det er gjort ein eigen ROS-analyse av fjordkryssinga då risikoen ved denne skil seg vesentlig 
frå landdelen. Eit eige arbeidsmøte vart difor gjennomført med deltakarar frå Tysnes 
kommune, Os kommune, Kystverket og Sjøfartsdirektoratet i Bergen 3. juni 2016. Dei 
hendingar som er identifiserte er typisk knytt til skipstrafikk og sjølve brukonstruksjonen. 
Brukonstruksjonen skal ha ei levetid på minst 100 år.  

Det er ikkje venta vesentlege endringar i skipstrafikken inn til Bjørnafjorden dei neste 20 åra. 
Skipstrafikken i Bjørnafjorden er i dag dominert av ferjene til og frå Halhjem, Våge og 
Sandvikvåg (sjå figur 49). 

Forutan ferjetrafikken er det ein vesentleg skipstrafikk nord-sør i Bjørnafjorden på utsida av 
den komande brua. Noko trafikk går også inn i sjølve Bjørnafjorden. Forsvaret har 
øvingsområde i Bjørnafjorden og det har vore dialog knytt til utforming og plassering av 
brukonstruksjonen. 

Dei hendingar som generelt kan oppstå i Bjørnafjorden er: 
• Skip kolliderer med anna skip (skip mot skip) – mindre sannsynleg med slik  hending 

med ny bru sidan talet på skip blir vesentleg redusert. 
• Skip grunnstøyter (grunnstøyting) – mindre sannsynleg med slik hending sidan talet på 

skip blir vesentleg redusert. 
• Skip kolliderer med brukonstruksjon (skipsstøyt) – meir sannsynleg med slik  hending då 

det ikkje er bru der i dag. 
• Bilulukke på bru (bilulukke) – meir sannsynlig i forhold til på ferje, men blir samla lågare 

enn dagens veg på land på grunn av langt betre veg, og dermed lågare ulukkesfrekvens, 
enn i dag. Konsekvensen ved trafikkulykker kan auke noko på grunn av høgare fart, men 
samtidig er det ikkje motgåande trafikk. 

• Bilbrann på bru (bilbrann) – meir sannsynleg, men konsekvensen av hendinga vil vere 
langt lågare enn på ei ferje der køyretøy står tett og brannen lett kan spreiast til andre 
køyretøy og til skipet. 

• Ekstremvèr – like sannsynleg, konsekvens vil avhenge av brutype. 
• Tilsikta hendingar  

Det er også en del andre forhold knytt til sårbarheit: 
• Kortare transporttid til sjukehus for alle typar pasientar med bru enn ved bruk av ferjer. 
• Lang og dårleg omkøyringsveg på land. Risikoen for dette er vurdert til svært låg med ei 

berekna oppetid på brua på 99,7 %. 
• Ved skipsstøyt, skip mot skip og grunnstøyting, er det ein viss fare for skade på skip 

som kan medføre utslepp av olje, primært bunkersolje.  

Følgjande risikoreduserande tiltak er identifisert og vil bli arbeidd vidare med i høve til 
kryssinga av Bjørnafjorden: 
• Overvaking av skipstrafikk i Bjørnafjorden (Kystverkets VTS) 
• Oppretting av ny farlei for å regulere skipstrafikken forbi brua og inn/ ut av 

Bjørnafjorden  
• Fartsrestriksjon for skipstrafikk i Bjørnafjorden, då farten påverkar støtenergien ved 

eventuelt skipsstøyt. 

• Etablering av farlei i nordende av bru for hurtigbåt (lågare høgde til brubjelke, men viktig 
at hurtigbåt ikkje treng å gå i hovudleid og få stor omveg) 

• Etablere helikopterlandeplass på kvar side av brua for rask evakuering av skadde ved 
ulukker på/ ved bru. 

5.6 Lokale- og regionale verknader 

Norconsult har på oppdrag frå Statens vegvesen utarbeidd ein rapport om temaet lokale- og 
regionale verknader, jf. vedleggsliste, kap. 12. Den er utarbeidd etter handbok V712 kap. 
8.3. Lokale- og regionale verknader skal fange opp moment som normalt ikkje vert teke 
omsyn til i dei prissette og ikkje-prissette verknadene i planarbeidet. Dette handlar i stor 
grad om «å  synleggjere korleis forbetringar i tilgjenge eller endra føresetnader for å nytte 
areal, kan gje nye moglegheiter eller avgrensingar for busette og næringsliv». Rapporten har 
fokus på verknader for kommunane i planområdet i høve til dei ulike utbyggingsalternativa. 
Skilnaden mellom alternativa er knytt til sørleg eller midtre kryssing av Langenuen og 
plassering av kryssa på Stord og Tysnes.  

Dei store lokale og regionale verknadene av ny E39 kjem som følgje av ny veg utan 
ferjesamband. Mellom dei ulike alternativa er det derimot mindre forskjellar når det kjem til 
lokale og regionale verknader, alle dreg i positiv retning. Det er særleg effekten av auka 
tilgjenge for næringsliv, busetjing og ein vesentleg auka arbeidsmarknad som gjer seg 
gjeldande. 

Alternativ F er vurdert som det beste alternativet for Tysnes sidan hovudkrysset på Søreid 
ligg nær tettstadane Uggdal og Våge, samstundes som Uggdal ikkje får nærføring av ny 
motorveg. Eit kryss på Økland vil også kople austre og søre delar av Tysnes, og næringslivet 
der, nær ny hovudveg. Også for Stord og Kvinnherad er alternativ F best. For Fitjar kommune 
er midtre kryssing av Langenuen, alternativ B, den beste løysinga. 

5.7 Måloppnåing 

I den samfunnsøkonomiske analysen med oppsummering av prissette og ikkje-prissette 
verknader er det konkludert med alternativ B. I høve til Lokale- og regionale verknader, samt 
risiko og sårbarheit, er det ingen store skilnader mellom alternativa, men i begge tema seier 
ein at alternativ F er betre enn B. 

Som eit siste ledd i konsekvensutgreiinga er alternativa vurdert i høve til måloppnåing.  

Med utgangspunkt i KVU, samfunnsmålet og oppdragsbrevet frå Samferdselsdepartementet 
er det sett opp følgjande effektmål for E39 Stord-Os: 

• Kortare reisetid og reduserte reisekostnader mellom Stord og Os 
• Betre mobilitet mellom dei involverte kommunane 
• Ingen møteulukker og lågare ulukkesfrekvens 
• Ei føremålstenleg løysing for gåande og syklande over Langenuen og Bjørnafjorden 
• Ei løysing som gir minst mogleg negative verknader for naturmangfald, friluftsområde og 

kulturminne. 

• Ei løysing som vektlegg god arkitektur for omgjevnadene, for dei reisande og vegen som 
attraksjon. 

Dei tre første kulepunkta sorterer under prissette verknader og er berekna der, sjå kap. 5.2. 
Det femte kulepunktet inngår i ikkje-prissette verknader og er vurderte under dei respektive 
tema i kap. 5.1. Kulepunkt fire og seks må omtalast spesielt då dei ikkje er godt nok 
ivaretekne gjennom den samfunnsøkonomiske analysen. 

Sykkelløysingar 
Planprogrammet sitt effektmål om at det skal leggjast til rette for gåande og syklande på 
E39-bruene er lagt til grunn for vurdering av alternative hovudsykkelruter mellom Leirvik på 
Stord og Osøyro. Vidare er det lagt til grunn at sykkelrutene utanom bruene ikkje skal følgje 
E39, men at ein skal knyte fjordkryssingane saman med lokalt vegnett, i første rekkje lokalt 
vedtekne (gang- og) sykkeltrasear der slike finst.   

Asplan Viak har vurdert sykkeltilbodet for alternativa med ny E39, jf. vedleggsliste, kap. 12. 
Sykkelrutene vil gå på lokalt vegnett der ein i dag har tilrettelegging av varierande kvalitet. 
Tilhøva for sykkeltransport over land på Tysnes og tilkomstveg for sykkel til/frå bru over 
Langenuen og Bjørnafjorden må vurderast vidare i neste planfase. 

Arkitektur 
I tråd med Statens vegvesen sin arkitekturstrategi, er «Ferjefri E39» eit prosjekt med store 
utfordringar og moglegheiter- samstundes som det er eit høve til å skape god arkitektur- og 
ingeniørkunst. Arkitektur er eit av effektmåla i prosjektet, og skal vere med på å bidra til at 
dei rette løysingane vert til det beste for bruk og attraktivitet. Tema arkitektur er nærare 
omtalt i notat «Arkitektur», juni 2016, jf. Vedleggsliste, kap. 12. 

Effektmålet for arkitektur som er satt i prosjektet E39, Stord-Os, er: 

Ei løysing som vektlegg god arkitektur for omgjevnadene, for dei reisande og vegen som 
attraksjon. 

I høve til prosjektmålet er det ulik grad av måloppnåing.  Det er også ulike delmål i 
effektmålet som ikkje er ivaretatt like godt – til dømes kan prosjektet oppnå god 
måloppnåing for dei reisande, dårleg for omgjevnadene og middels som attraksjon.  

God linjeføring er ein føresetnad for at veg og landskap skal harmonere. Nokre stader er det 
vegen som underordnar seg landskapet, andre stader kan ny linjeføring rydde opp og skape 
nye linjer som gjer området meir attraktivt.  

Veglinjene på landsida er ikkje heilt låste, og kan arbeidast vidare med i neste plannivå. Det 
er også lagt inn krav om bruk av formingsrettleiar, noko som vil styrke intensjonen om betre 
måloppnåing, slik at på veglinjene elles kan ein oppnå akseptabel/middel måloppnåing.   

Bruene over Bjørnafjorden og Langenuen framstår frå god til akseptabel/middels ut i frå 
alternativ, og kryssingsvinkel. Ved Gulholmane kan ein ved hjelp av tunnelmassar byggje nye 
rekreasjonsområde som gjev ein meirverdi nærmiljø og friluftsliv. 

Det skal planleggast ein rasteplass med tilkomstveg nord på Reksteren. Ein rasteplass er det 
punktet i prosjektet som dekker effektmålet best og vil gi god måloppnåing.   

Alle alternativa får negative konsekvensar for naturmangfald, kulturminne, nærmiljø og 
friluftsområde samt naturressursar. Men med god optimalisering av veganlegget og god 
planlegging av avbøtande tiltak i reguleringsplanfasen kan vi få god måloppnåing. Tabell 13 
viser måloppnåing for alternativ F.  

Tabell 13 Effektomål og måloppnåing for alternativ F 

Måloppnåing 

Effektmål 

 

Alternativ F 

Kortare reisetid og reduserte 
reisekostnader mellom Stord og Os 

Svært god måloppnåing 

Betre mobilitet mellom dei involverte 
kommunane 

Svært god måloppnåing 

Ingen møteulukker og lågare 
ulukkesfrekvens 

Ny veg blir mykje tryggare enn eksisterande veg for 
den enkelte trafikkant. Med ny veg blir det samla 
sett meir veg, og teoretisk kan det bli fleire ulukker 
i regionen. 

Ei føremålstenleg løysing for gåande og 
syklande over Langenuen og 
Bjørnafjorden 

Dette blir ivareteke med eige felt for sykkel på 
bruene. 

Ei løysing som gir minst mogleg 
negative verknader for naturmangfald, 
friluftsområde og kulturminne 

Sjå ikkje-prissette konsekvensar kap. 5.1. Dette 
punktet har lege som grunnlag i arbeidet med 
veglinjene. Det har vore justeringar under vegs.   

Ei løysing som vektlegg god arkitektur 
for omgjevnadene, for dei reisande og 
vegen som attraksjon 

I denne fasen er det sett på linjeføringa, både i 
horisontal- og vertikalplanet. Bru over 
Bjørnafjorden vil bli eit viktig arkitektonisk element, 
bruer over Langenuen og Bårdsundet, rasteplass på 
Reksteren og ilandføring i Os like så. Det må 
arbeidast vidare med desse elementa i neste 
planfase. 

 

5.8 Høyring av Kommunedelplan med konsekvensutgreiing E39 Stord-
Os, Ådland-Svegatjørn 

I tråd med planprogrammet vart det utarbeidd høyringsframlegg til kommunedelplan med 
konsekvensutgreiing for E39 Stord-Os. Denne låg ute til offentleg gjennomsyn i tida 
22.11.2016 - 20.01.2017. Høyringsuttalane er summert opp og kommentert i notat datert 
19.10.2017 (Nr 19 i dokumentliste, kap.8).  

Det kom inn 133 høyringsuttalar, av desse var 14 frå kommunar, fylkeskommune og 
offentlege instansar, 31 frå interesseorganisasjonar og bedrifter, og resten (88) frå 
grunneigarar, nabolag og privatpersonar.  

Kryssing av Langenuen 
Kommunane Stord, Tysnes, Os, Kvinnherad og Bømlo ynskjer alternativ F med kryssing av 
Langenuen i sør. Kommunane Fitjar, Austevoll og Sveio gir tilslutning til alternativ B. 
Fylkesmannen støttar alternativ B, medan Hordaland fylkeskommune vedtok å tilrå alternativ 
F. Kystverket, Forsvaret, NVE og Fiskeridirektoratet har ikkje uttalt seg om dette spørsmålet. 
Det har vore underskriftskampanje på Stord, Huglo og Tysnes om sørleg kryssing (alt.F). 
Bygdelag, organisasjonar, bedrifter og privatpersonar elles støttar alternativ B eller F 
avhengig av kvar dei bur /er lokalisert. NHO og LO gir tilslutning til alternativ B.  

Bårdsundet og Reksteren 
Tysnes generelt, og Bårdsundet-Reksteren spesielt, er lite utbygd i dag og har mange 
område med høg verdi for naturmangfald, landskap og landbruk. Ein finn og mange viktige 
kulturmiljø og område for friluftsliv her. Spesielt må nemnast boreonemoral regnskog som 
har sitt kjerneområde i Norge (og verda) her. Fylkesmannen har eit spesielt fokus på 
regnskogen, og tiltak vil bli drøfta i vidare planarbeid.  

Fylkesmannen, samt lokale hytte- og grunneigarar, ynskjer tunnel under Bårdsundet. Ei slik 
løysing vil gje ein ekstrakostnad på i underkant av 1 mrd.kr.  

Bru over Bjørnafjorden og ilandføring i Os: 
Fleire av dei private høyringsuttalane ynskjer vegen lagt i ei indre linje via Fusa i staden for 
bru over Bjørnafjorden. Dette spørsmålet vart avklara i KVU for E39 Aksdal-Bergen.  

Ilandføring i Os var først lokalisert i Kobbavågen. Dette fordi Statens vegvesen ønska å bruke 
ei grunne (flu) som fastpunkt for brua i nord. Overgangsbrua frå grunna og vidare inn og 
under fastlandet i Kobbavågen viste seg å bli både teknisk kompleks og dyr. Gulholmane 
kom opp som eit betre alternativ, og det vart utarbeidd to nye brualternativ. 

Området i Søre Øyane med Kobbavågen er eit viktig område for nærmiljø og friluftsliv. 

5.9  Høyring av planforslag med tilleggsutgreiing for to nye 
brualternativ over Bjørnafjorden E39 Stord-Os  

I samråd med Kommunal- og moderniseringsdepartementet la Statens vegvesen ut eit 
planforslag for to nye brualternativ over Bjørnafjorden på høyring. Denne høyringa omfatta 
strekninga frå Gjøvåg på Tysnes til Svegatjørn i Os. Planen låg ute til offentleg gjennomsyn i 
perioden 09.03-30.04.2018. Høyringsuttalar er summert opp i notat datert 01.08.2018 (Nr. 
21 i dokumentliste kap.8). 

I planforslaget vart det tilrådd å flytte ilandføringa frå Kobbavågen (alternativ K7 og K8) til 
Gulholmane (alternativ K7-1 og K81). Kommunane, Hordaland fylkeskommune og 
Fylkesmannen er einig i dette. Forsvaret rangerer alternativa slik: K7, K7-1, K8, K8-1. 
Kystverket meiner K8-1 er best for trafikken på sjøen, NVE har ingen merknader. Av 64 
innkomne høyringssvar er 52 frå privatpersonar. Dei fleste av desse ynskjer ikkje bru over 
Bjørnafjorden. 

Statens vegvesen har ikkje tilrådd endeleg val av teknisk løysing for flytebrua. Både 
endeforankra og sideforankra flytebru kan optimaliserast, og det er viktig å sjå kva tekniske 
og økonomiske gevinstar som kan kome ut. I plankartet er området over Bjørnafjorden med 
tilhøyrande landområde difor vist med ei brei omsynssone.  

5.10  Endringar gjort i planen etter høyringar 

På bakgrunn av innkomne høyringsuttalar til første utlegging av planen (22.11.2016 - 
20.01.2017) er det gjort nokre endringar i planen:  

• Sagneset /Hestesportsenteret, Stord kommune: Veglinja er flytta litt vestover i dette 
området. Dette er vesentleg for drifta av Hestesportsenteret. Sagneset kan skjermast 
med bruk av vollar. 

• Grovaåsen, Stord: Linja er justert for å spare husa i Grovaåsen. Ei høg dobbeltsidig 
fjellskjering er erstatta med ein kort tunnel under husa. 

• Justering av linja frå Hodnanes til Flatråker: Ein tunnel i staden for to. Tek også betre 
omsyn til grunneigarar og friluftsinteressene ved Flatråkervatnet. 

• Justering av linja på begge sider av Bårdsundet: For å unngå fleire av naturtypane er 
veglinja justert både sør og nord for Bårdsundet. 

Etter 2.høyring (09.03-30.04.2018) er bruene til Gulholmane lagt inn og vist med 
omsynssone i plankartet. 

6 Verknader /arealkonsekvensar av planen 

I kommunedelplanen er veglinja lagt i ein 300 meter brei korridor. Denne korridoren er 
konsekvensutgreidd. Generell byggjegrense på 100 meter er lagt inn. Gjennom arbeidet med 
reguleringsplan vil veglinja bli fastlagd i detalj, og byggjegrensa vil bli vurdert i høve til 
gjeldande reguleringsplanar. På store delar av strekninga ligg vegen i LNF-område. 

Stord 
Kommunedelplan E39 Heiane–Ådland /Nordre Tveita vart utarbeid før kommunedelplan for 
E39 Stord – Os. Dengang var det signal om at Heiane–Ådland ville få ein høgare prioritert i 
NTP og bli bygd først. Veglinja i kommuneplan for E39 Heiane-Ådland er difor tilpassa 
eksisterande veg i avslutninga mot nord. I NTP 2018-2029 ligg E39 Stord-Os inne, medan 
E39 Heiane-Ådland ikkje er komen med. Planen for E39 Stord-Os er difor tilpassa 
eksisterande veg i sør, og ikkje til planen for E39 Heiane-Ådland.  

 

Figur 15 Esisterande E39 og ny veglinje forbi Sagneset og Hestesportsenteret på Stord 

Etter høyring er veglinja for E39 Stord-Os endra slik at den tek betre omsyn til 
Hestesportsenteret, samtidig som avstanden til husa på Sagneset er stor nok til å etablere 
god støyskjerming i form av vollar, figur 15. Byggegrense på 100 m vil gå inn i bustadfeltet. 
Byggegrensa kan bli justert i reguleringsplan. 

I dette alternativet, alt. B, er kryss lagt inn på Førland og Mehammar. Det kan bli aktuelt med 
ei etappevis utbygging med bruk av eksisterande E39 på Stord i første fase. Første 
byggesteg kan avsluttast sør for brua over Langenuen, ved Mehammar eller Raunholm. 
 

Hestesportsentertet 

Tysnes 
I hovudsak ligg bandlagde areal på Tysnes innanfor LNFR-område. Brua over Langenuen 
kryssar eit område for akvakultur ved landfeste på Nese, og ved Færavåg, Landrøyo og 
Gjøvåg går veglina gjennom og i nærleiken nokre mindre friområde. Ved Landrøyo og 
Flygangsvær er det sett av område til spreidd busetnad langs eksisterande veg. Ny veglinje 
kryssar desse områda.  

Hovudkrysset for E39 på Tysnes er plassert ved Drange. Krysset som er lagt inn på Gjøvåg 
kan i reguleringsplan flyttast litt nordover, avhengig av bruløysing over Bjørnafjorden. 

Bru over Bårdsundet ligg inne i plankartet. I nærområdet er det fleire små regnskogareal, sjå 
blå prikkar i kartet, figur 16. Veglinja er justert i etterkant av høyring for å unngå flest 
mogleg av desse areala, men nokre vil bli borte. Bru over Bårdsundet vil også gje nærføring 
til nokre automatisk freda kulturminne (raude punkt i kartet), men ingen skal gå tapt. Sjå 
figur 16. I tillegg til Fylkesmannen ynskjer aksjonsgruppa Bevar Bårdsundet tunnel under 
sundet. Dei har undersøkt området nærare og funne freda /trua artar i nærområdet og lagt 
desse inn i artsdatabasen. 

Med ny veg og kryss på Reksteren vil området bli utsett for eit utbyggingspress, og viktige 
naturområde kan gå tapt.  

Med ei endeforankra flytebru kan veglinja gje nærføring til eksisterande hytteområde på 
Svarvehella, men ingen av hyttene vil bli råka. Sjå figur 17. Veglinja vil også ha nærføring til 
nyare tids kulturminne; - restane av festningsverk frå andre verskrig. Den sideforankra 
flytebrua vil, slik den no ligg, gjere inngrep i ei større kystmyr. Hausten 2019 vil Statens 
vegvesen tilrå flytebrualternativ. Tekniske løysingar på brua vil legge sterke føringar for 
Iinjeføringa på land, men det kan gjerast tilpassingar i høve til viktige verdiar. Statens 
vegvesen skal ha eit nært samarbeid med Fylkesmannen for å optimalisere veglinja i høve til 
myrer og regnskog der dette er mogleg. 

Figur 16 Boreonemoral regnskog er vist med små blå prikkar i kartet, automatisk verna 
kulturminne er vist med raude symbol 

Bårdsundet 

Figur 17 Veglinje med endeforankra flytebru (oransje linje) og sideforankra flytebru (gul linje). 
Raude prikkar er kulturminne, grøne areal er naturmangfald (kystmyr) 

Os 
Frå ilandføringa ved Gulholmane til Moberg går vegen i tunnel. Frå Ulvenvatnet og fram til 
Svegatjørn er ny E39 lagt nær eksisterande bru og veg på vestsida. Det må jobbast vidare 
med løysingar for E39 og tilkomstveg til Os sentrum i reguleringsplan. Avhengig av løysing 
for toplanskryss og lokalveg, kan dette innebere konsekvensar for nokre bustader, 
industribygg, barnehage, skule og idrettsanlegg. Figur 18 viser eit omfattande nytt to-
plankryss med bruk av Industrivegen som lokalveg. Ei enklare løysing med bruk av krysset 
som blir bygt på Svegatjørn i prosjektet E39 Svegatjørn-Rådal må vurderast.   

 

Figur 18 Eitt av fleire alternative løysingar for kryss og lokalveg, Svegatjørn i Os 

7 Konklusjon 

Alternativ F frå Ådland til Svegatjørn skal ligge til grunn for reguleringsplan. Over 
Bjørnafjorden skal det byggast flytebru. Endeleg plassering og utforming blir avklart i 
reguleringsplan. 

Ei full utbygging er kostnadsrekna til 35 mrd.2016-kr. Dette utgjer 38 mrd.2109-kr. Det er 
venta at kostnaden kan reduserast gjennom optimalisering av bruene over Langenuen og 
Bjørnafjorden. 

Formelle dokument og andre dokument er lista opp i kap.8. Formelle dokument som 
grunnlag for saka er: 

• Plankart alternativ F  
• Føresegner og retningsliner   
• Planomtale 

 
Strekninga Ådland – Gjøvåg 
Alternativ F blir grunngjeve ut frå følgjande punkt: 
• Prissette konsekvensar:  Kostnadsmessig er alternativa B og F jamstilte og kjem 

vesentleg betre ut enn alternativ D og E. Når det gjeld klimagassutslepp gir 
utbyggingsalternativa eit lågare utslepp av klimagassar enn 0-alternativet med ferje. Det 
er og liten skilnad mellom alternativa når det gjeld støy- og luftforureining.   

• Ikkje prissette konsekvensar:  Alle alternativ gir negative konsekvensar i høve til 
miljøtema, spesielt på Tysnes der det er lite utbygd frå før. Konsekvensutgreiinga gir 
ikkje eintydige svar på kva for alternativ som er best. Alternativa D og E gir størst 
inngrep i nærmiljø/friluftsområde og kulturmiljø. Alternativa B og F gir størst inngrep i 
naturmangfald og landskapsbilete. Totalt sett kjem alternativ B marginalt betre ut enn 
alternativ F. Avbøtande tiltak er viktig for å redusere dei negative konsekvensane. 

• Lokale og regionale verknader og risiko og sårbarheit:  Hovudskilnaden ligg mellom 
utbygging av ny veg eller å behalde dagens veg. Det er liten skilnad mellom alternativa, 
men F kjem best ut. Lokale og regionale myndigheiter ynskjer alternativ F då det gjev 
betre kopling mellom kommunane, spesielt Kvinnherad og Tysnes. 

• Måloppnåing – alle alternativa når effektmåla 

Sidan skilnaden mellom alternativa er så marginale, er det lagt størst vekt på lokale og 
regionale verknader og sterke synspunkt frå kommunane. Strekninga Ådland-Agdestein kan 
utsetjast til eit byggjetrinn II. Alternativ F vert lagt til grunn for vidare planlegging i 
reguleringsfasen mellom Ådland og Gjøvåg. 

Strekninga Gjøvåg-Svegatjørn 
Flytebru over Bjørnafjorden med ilandføring Gulholmane i Os skal ligge til grunn for 
reguleringsplan.  

Arbeidet med optimalisering av tekniske løysingar for flytebruene er i gang, og det er venta 
ein konklusjon hausten 2019. Sidan brutype ikkje er bestemt er området vist med 
omsynssone utan sannsynleg veglinje. Dette området skal konsekvensutgreiast i 
reguleringsplan. 

Kryss 
Med alternativ F er det planlagt kryss på Agdestein, Økland, Søreid, Gjøvåg og Svegatjørn. 
Av- og påkopling mot sør frå Moberg, som låg inne i høyringsforslaget til kommunedelplan 
(2016) er teke ut då det ikkje stettar krav til kryss i tunnel.  
Nedanfor er kryssa omtalte frå sør mot nord: 

• Agdestein: Dette krysset gjev tilknyting til Fitjar kommune og lokale område på Stord 
• Økland: Dette krysset gjev tilkomst til søndre delar av Tysnes. 
• Søreid: Hovudkryss for Tysnes. 
• Gjøvåg: Kryss på Gjøvåg gir avlasting av den særs dårlege vegen på Reksteren. Dette 

er spesielt viktig for dei som syklar på strekninga. Krysset gjev også tilkomst til 
rasteplass nord på Reksteren og brua over Bjørnafjorden. Tilkomst til rasteplass krev 
uansett av- /påkøyringsrampar og planskilt kryssing for gang- og sykkeltrafikk.  

• Svegatjørn: Hovudkryss Os. 

Utbyggingsetappar og prosjektøkonomi 
Det er i ein første utbyggingsfase mogleg å nytte dagens E39 frå Ådland til brukryssinga av 
Langenuen og bygge ny E39 i alternativ F vidare til Gjøvåg. Den nye vegen får då ei 
mellombels kopling med T-kryss til dagens E39. Strekninga på Stord kan byggast i eit 
seinare byggetrinn. 

Den skisserte løysinga med eit første byggetrinn kan få ein kostnad på ned mot 32 
mrd.2016-kr. I dette ligg det inne kryss på Økland, Søreid, Gjøvåg og Svegatjørn. På Stord er 
det lagt inn ei enkel påkopling til eksisterande E39, der overgangen mellom ny og 
eksisterande E39 blir gjennomgåande.  

7.1   Spesielle forhold i dette prosjektet 

E39 er hovudvegen mellom Stavanger og Bergen. Reisetida mellom dei to byane er i dag 4 ½ 
time, og med ein avstand på snaue 200 km utgjer dette ein snittfart på litt over 40 km/t. Det 
er eit hovudmål å halvere reisetida mellom dei to byane, og saman med undersjøisk tunnel 
under Boknafjorden (Rogfast) vil ein ferjefri E39 mellom Stord og Os bidra til å nå dette 
målet.  

Dette prosjektet er svært viktig for kommunane, både dei som ligg innanfor planområdet og 
dei rundt. Hordaland fylkeskommune har ansvaret for ferjesamband til Austevoll og 
Kvinnherad. Dei vurderer ulike alternativ for betre tilknyting til ny E39. Dette ligg utanfor det 
staten i denne planen skal løyse, men det har vore dialog med både fylkeskommunen og 
kommunane om temaet.  

Strekninga mellom Ådland og Svegatjørn er 52 km lang, og siste kostnadsoverslag utan 
trinnvis utbygging er på 35 mrd.kr. Om lag halvparten av kostnaden er knytt til flytebrua 
over Bjørnafjorden. Denne vil bli 5-5,5 km lang, avhengig av teknisk løysing. Dette er 
grensesprengande, også internasjonalt. Forsvaret nyttar Bjørnafjorden som øvingsområde. 
Ein fast konstruksjon over fjorden vil verke inn på deira aktivitet. Statens vegvesen og 
Forsvaret har difor hatt dialog under vegs for å finne fram til løysingar som Forsvaret kan 
godta. 

Hengebrua over Langenuen er med sitt ca. 1150 m lange hovudspenn stor i norsk 
samanheng. 

Norge har eit spesielt internasjonalt ansvar for den boreonemorale regnskogen på 
Vestlandet. Det er mange, men små, lokalitetar i planområdet. Konsentrasjonen er størst i 
Bårdsundet og på Reksteren.  

7.2 Moglege tilknytingar til E39 

Staten har ansvaret for det overordna vegnettet. I dette planarbeidet er det E39 som 
hovudåre på Vestlandet som har fokus, og i høve til lokalvegnettet er det avgrensa til 
kryssplasseringar og nødvendige tilknytingar til eksisterande vegnett. Nye Vestland fylke får 
ansvaret for tilstøytande regionale veg- og ferjesamband. 

7.3  Vidare planlegging 

Vidare formell planlegging med reguleringsplan 
E39 Stord-Os er eit viktig nasjonalt prosjekt, prioritert i Nasjonal transportplan. Planområdet 
er stort og omfattar fire kommunar.  Det vil vere føremålstenleg å dele opp strekninga 
/området i fleire reguleringsplanar: 

• Ådland – Økland inkludert  
• Økland – Gjøvåg, (Tysnes) 
• Gjøvåg – Svegatjørn inkludert kryss på Gjøvåg og anleggsveg til kai (Tysnes og Os).  

Strekninga over Bjørnafjorden og ilandføringane i sør og nord må avklarast i reguleringsplan 
for Gjøvåg – Svegatjørn. Dette inneber konsekvensutgreiing for valt bruløysing. 

Dei tre reguleringsplanane må sjåast i samanheng, og planarbeidet vil til dels kunne føregå 
parallelt. I tillegg kan det bli aktuelt å utarbeide reguleringsplanar for massedeponi og 
eventuell rasteplass. 

Med ein godkjend kommunedelplan i botn ligg det til rette for at reguleringsplanarbeidet 
kan gjennomførast med kommunane som planmynde. Dersom det oppstår motsetningar 
mellom nasjonale, regionale og lokale interesser som ein ikkje klarer å handtere i prosessen, 
kan planarbeidet bli løfta til statleg nivå.  

Føringar for vidare planarbeid 
Områda på Tysnes med fattig og rik regnskog må kartleggast i detalj, og handterast spesielt.  

Brua over Bjørnafjorden vil bli eit nytt element i det store landskapsrommet. Brua har 
potensiale til å bli ein god arkitektonisk utforma turistattraksjon med tårnet som signalbygg 
og ei oppleving for gåande, syklande og køyrande på brua.   

Ved ilandføringa nord for Bjørnafjorden skal ein ta vare på eksisterande turvegnett, og 
badeplassar og turområde skal skjermast. Bruk av tunnelmassar med bygging av nye 
fritidsområde skal vurderast. 

Før oppstart av reguleringsplanarbeidet vil det vere nyttig å gjennomføre 
prosjektoptimalisering med spesielt fokus på kostnader og nytte.  

Sjå også føresegner med retningsliner for vidare planarbeid. 

Framdrift 
I Nasjonal transportplan 2018-2029 låg prosjektet E39 Ådland-Svegatjørn inne med 19 
mrd.2017-kr i perioden 2024-2029. Av dette var 14 mrd.2017-kr statlege midlar. Prosjektet 
hadde på det tidspunktet ein berekna kostnad på 40 mrd.2017-kr og var  såleis ikkje 
fullfinansiert. Det var like vel knytt ein kommentar om oppstart i perioden 2018-2023 med 
ekstern finansiering dersom kostnaden vart vesentleg redusert. 

Ny NTP 2022-2033 er under arbeid, og vidare framdrift av prosjektet vil avhenge av kva 
plassering prosjektet får der. Det skal gjennomførast nye kostnadsberekningar med 
tilhøyrande effektberekningar i 2019.  

8  Dokumentliste 

I tabellen under er dokumenta som ligg til grunn for planhandsaminga lista opp 

Nr Dokumentliste Dato Ådland-
Gjøvåg 

Gjøvåg-
Svegatjørn 

          Formelle dokument 
1 Fastsett planprogram 17.12.2017   
2 Planomtale høyringsframlegg 01.11.2016   
3 Planomtale høyringsframlegg - tillegg Mars 2018   
4 Kommunedelplankart Alternativ F 03.10.2018   
5 Føresegner og retningsliner for vidare 

planarbeid  
30.01.2019   

     
           Andre dokument 
6 KU-rapport Landskapsbilete Juni 2016   
7 KU-rapport Landskapsbilete - tillegg Des 2017   
8 KU-rapport Nærmiljø og friluftsliv Juni 2016   
9 Ku-rapport Nærmiljø og friluftsliv - tillegg Des 2017   
10 KU-rapport Naturmangfald Juni 2016   
11 KU-rapport Naturmangfald - tillegg Des 2017   
12 KU-rapport Kulturmiljø  Juni 2016   
13 KU-rapport Kulturmiljø - tillegg Des 2017   
14 KU-rapport Naturressursar Juni 2016   
15 KU-rapport Naturressursar - tillegg Des 2017   
16 Transport nytte/kostnadsanalyse Sept.2016   
     
17 Notat høyringsuttalar planprogram 18.06.2015   
18 Alle høyringsuttalar planprogram 14.08.2015   
19 Notat høyringsuttalar planframlegg 19.10.2017   
20 Alle høyringsuttalar samla i eitt dokument 19.10.2017   
21 Notat høyringsuttalar planframlegg andre-

gongs høyring (Gjøvåg-Svegatjørn) 
01.08.2018   

22 Alle høyringsuttalar frå andre-gongs 
høyring samla i eitt dokument 

17.08.2018   

 
Grunnlagsmateriale ligg på https://www.vegvesen.no/Europaveg/e39stordos  
 

I tillegg til rapportane det er vist til i tabellen vil ein finne rapportar med verdikartlegging av 
naturmiljø og biologisk mangfald, støyvurderingar, lokale og regionale verknader mm. Der 
ligg også eit interaktivt kart der ein finn registreringar og verdivurderingar for miljøtema. 

  

https://www.vegvesen.no/Europaveg/e39stordos

http://www.vegvesen.no/Fag/Fokusomrader/Miljo+og+omgivelser/Arkitektur+og+landskap
/Arkitekturstrategi 

Statens vegvesen, Region vest. Handlingsplan for arkitektur. Handlingsplan for å følgje opp 
Statens vegvesens arkitekturstrategi i Region vest, mai 2014  
http://intranett.vegvesen.no/Etat/Veg/Omgivelser/Arkitektur+og+landskap/Arkitekturstrat
egi/arkitekturstrategien-i-region-vest 

Meir informasjon om dei ulike brukonsepta over Bjørnafjorden ligg på nettsida til Ferjefri 
E39: http://www.vegvesen.no/vegprosjekter/ferjefriE39/delprosjekt/fjordkryssing 

  

http://www.hordaland.no/Global/regional/Folkehelse/dokument/Regional%20plan/Folkehelseplan%202014-2025_Endelig07.04mbokm.pdf
http://www.hordaland.no/Global/regional/Folkehelse/dokument/Regional%20plan/Folkehelseplan%202014-2025_Endelig07.04mbokm.pdf
http://www.hordaland.no/globalassets/for-hfk/plan-og-planarbeid/planer-pdf/planprogram-vedtattbok2-sunnhordland.pdf
http://www.hordaland.no/globalassets/for-hfk/plan-og-planarbeid/planer-pdf/planprogram-vedtattbok2-sunnhordland.pdf
http://www.hordaland.no/nn-NO/vegogtransport/hordfast/
http://www.hordaland.no/nn-NO/vegogtransport/hordfast/
http://www.vegvesen.no/Fag/Fokusomrader/Miljo+og+omgivelser/Arkitektur+og+landskap/Arkitekturstrategi
http://www.vegvesen.no/Fag/Fokusomrader/Miljo+og+omgivelser/Arkitektur+og+landskap/Arkitekturstrategi
http://intranett.vegvesen.no/Etat/Veg/Omgivelser/Arkitektur+og+landskap/Arkitekturstrategi/arkitekturstrategien-i-region-vest
http://intranett.vegvesen.no/Etat/Veg/Omgivelser/Arkitektur+og+landskap/Arkitekturstrategi/arkitekturstrategien-i-region-vest
http://www.vegvesen.no/vegprosjekter/ferjefriE39/delprosjekt/fjordkryssing

12  Vedleggsliste 

I lista under er det overiskt over alle fagrapportane som er utarbeidd i samband med 
planarbeidet for E39 Stord-Os, Ådland-Svegatjørn.  

 Geologi og geoteknikk 

Marine grunnundersøkingar og berggrunnskartlegging for fjordkryssingane: 
• Befaringsrapport Bjørnafjorden – berggrunnsundersøkelser, utført av Statens 

vegvesen datert 14.04.2016 
• Marine grunnundersøkelser i Bjørnafjorden – Langenuen - survey report, 

utført av DOF Subsea datert 29.04.2016 
• Acoustic profiling with boomer to map bedrock horizon, Reksteren og Søre 

Øyane, utført av GeoMap datert 24.11.2014 

Geologi landdel: 
• Geologisk utredning av tunneler, utført av SWECO AS datert 21.06.2016 
• Geologisk utredning av veg i dagen, utført av SWECO datert 17.06.2016 
• Geologisk utredning av broer i Stord og Tysnes kommuner, utført av SWECO 

datert 21.06.2016 

Geoteknikk landdel: 
• Geoteknisk rapport for kommunedelplan E39 Stord-Os, utført av Statens 

vegvesen datert august 2016 

Ikkje-prissette tema 

Delrapport 1: Landskapsbilete, utført av Statens vegvesen Region vest datert juni 2016 

Delrapport 2: Nærmiljø og friluftsliv, utført av Asplan Viak datert juni 2016 

Delrapport 3: Naturmangfald, utført av Statens vegvesen datert juni 2016 
Grunnlagsrapportar: 

• Verdikartlegging av naturmiljø og biologisk mangfald for vegprosjekt E39. 
Stord-Os, utført av Asplan Viak datert 20.04.2016 

• Kartlegging og verdisetting av marint naturmangfold E39 Stord-Os – 
Virkninger for naturmangfold, fiskeri og havbruk, utført av Rådgivende 
Biologer AS datert 17.12 2015 

• Kartlegging av hubro i forbindelse med vegprosjektet E39 Stord-Os, utført av 
Ecofact sommeren 2016. 

Delrapport 4: Kulturmiljø, utført av Statens vegvesen Region vest datert juni 2016 

Delrapport 5: Naturressursar, utført av Statens vegvesen Region vest datert juni 2016 
Grunnlagsrapport: 
• Grunnlagsnotat om fisk som naturressurs i Bjørnafjorden, utført av Rådgivende 

Biologer AS datert 01.02.2016 

Tilleggsutgreiingt KU, deltema Landskapsbilete, datert desember 2017 

Tilleggsutgreiing KU, deltema Nærmiljø og friluftsliv, datert desember 2017 

Tilleggsutgreiing KU, deltema Naturmangfald, datert desember 2017 

Tilleggsutgreiing KU, deltema Kulturmiljø, datert desember 2017 

Tilleggsutgreiing KU, deltema Naturressursar, datert desember 2017 

Prissette tema 

Konsekvensutgreiing, Transport- og nyttekostnadsanalyse, notat utført av Statens vegvesen 
datert september 2016 

Klimagassvurderinger, bro over Bjørnafjorden, utført av Asplan Viak for Statens vegvesen 
datert 15.09.2016  

Fagtema Støy: Notat utført av Statens vegvesen Region vest datert juni 2016 
    Grunnlagsrapportar: 
• E39 Stord-Os, Vurdering av støy frå ny veg, utført av SINUS AS datert 23.02.2016 

• Bjørnafjorden bru – Støyvurdering, utført av COWI AS datert 03.02.2015 
Støyberegning: SINUS Rapport 10778502-0-R01, datert 26.10.2017 

Utredning av luftkvalitet E39 Stord-Os, utført av COWI AS datert 04.03.2016 

Risiko og sårbarheitsanalyser 

Delrapport – Risiko og sårbarheitsanalyse, utført av Statens vegvesen Region vest datert 
20.05.2016 

Delrappport – Vurdering og sammenligning av brukonsepter for kryssing av Bjørnafjorden: 
Oppetid 

Lokale og regionale verknader 

Lokale og regionale verknader, rapport utført av Norconsult AS datert mai 2016 

Måloppnåing 

Sykkelvurdering – Nasjonal sykkelrute 1-Kystruta, notat utført av Asplan Viak siste revidert 
20.05.2016 

Arkitektur, notat utført av Statens vegvesen Region vest  

Bjørnafjorden 

Vurdering framtidig ferjebehov dersom det ikkje vert realisert ferjefritt samband over 
Bjørnafjorden, notat frå Statens vegvesen Region vest datert 24.02.2016 

Aktuelle brukonsept for kryssing av Bjørnafjorden: sjå nettsida til Ferjefri E39: 
http://www.vegvesen.no/vegprosjekter/ferjefriE39/delprosjekt/fjordkryssing 

http://www.vegvesen.no/vegprosjekter/ferjefriE39/delprosjekt/fjordkryssing

